
Ɲahajomɔ 

Wee, Mali fiige guvɛrinama wu ni kashingeye yi, peemu wa keŋɛ fɛ taha 2014 yee li 

zhuye yeŋɛ cabyaa 24 wu korole sɛmɛ wu na ge, pu wa peemu pyi kuluyo yi ge ; 

Wee na binɛ Alizhe ni susudɛgɛlɛ koro na, lemu wa shɛ ni korolesɛmɛ ni, kɛni si ɲɔ 

Bɛmɛhɛɛ-sɛmɛ ɲuŋɔ ni wemu naha ba ni ɲaɲiŋɛ daponogbeeri ni si foro ni kanhama 

pu yaapono ni pemu wa Mali wu kilɛnɔhɔ kyɛ ki kaagi ge, gemu pee wa byi na 

Azawaadi ge ; 

Wè na Alizheri shaari saanma na wu susudɛgɛlɛ ɲuŋɔfɛɛrɛ ti na, na fo kaan Afiriki 

caŋatomɔ kyɛ fiiye yi lada-binɛ-tɔ wu (CEDEAO), Afiriki binɛtɔ wu (UA), Koŋɔ fiiye-

binɛ-tɔ, Erɔpu fiiye-binɛ-tɔ wu ni Silamaa pu kapyeɲɛɛgɛ tɔ (OCI), Burikina Faso, 

Moritani, Nizhɛɛri, Nizheriya ni Cadi, peemu pu wa susudɛgɛlɛ kuluŋɔ ki ni ge, pee bɛ 

mu. 

Wèe na keregee ki pɛrɛgi ɲɔ Mali wu pono li ni, ni li mɛgɛ na kanhama pemu pu wa 

byi dahala Mali Suumɔkulo kyε kabaya yi na ge ; 

Wèe na tɔrɔ sin nimɛ yogo ki nɔhɔdaan kaɲuyɔ yi xhɔ ni na susudɛgɛlɛ sɛɛsεɛ woo 

pye fiigeshɛɛn pu bɛɛri shɔhɔ ni, lemu wa sereŋɛ tariki wu jɛ na fiige ki nigiinre funŋɔ 

ni, temu wa gbɔmɔ tari Mali sipyiire tuuyo ɲɛhɛ wu na ge ; 

Wèe ma da fiige ki nigiinre ti faanrivɔnɔ li na pyeganafɔŋɔɔ na, geemu wa gbɔmɔ tari 

fiige ki nigiinre ti na ge na sipyii pu tuuyo ni pu kalɛgɛɛ gaan shaan ma fara ki 

tatɛɛnyɛ ni ki sipyiire ni lada wu wuyɛ wali wu na ; 

Wèe ma sɔ Mali suumɔkulo kyɛ ki lada, sipyiire ni kalɛgɛɛ ɲahashɛɛrɛ ti na pyegana 

nizaanna koro fɛni ; 

Wèe ma sɔ fiige garaŋagana nizaanna kaa taan lemu wa yaa ni Mali wu suumɔkulo 

kyɛ erezhɔɔn pu pyi li mɛgɛ tɛyɛ ni tarikii sipyiire ni kalɛgɛɛ, peemu tariki wu wa 

kapegee niɲɛhɛŋɛɛ ɲa geemu wa fɛ yaha saanma na pu sipyii pu baligana li na ge ; 

Wèe ma sɔ na li wajibi ɲɛ ma ɲaɲiŋɛ tavɔnɔ ta tɔvuyo na na wu fiige ki bɛ wu lɔ shɛ 

ɲaha na tɛɛmɔnɔ funŋɔ ni na karaŋaganasaanna, figee ki, sipya tɛgɛ sariyaa pu, 

daanna wu ni sariya ɲaari baara ti yogo dun wu yiige ki koro fɛni ; 

 Wèe ma sɔ na li wajibi wa na dodoŋɔ taha kapebyeere ni fiiye shɔhɔ sipyigbooro na 

temu wa gbegele ge ; 

Wèe ma wu daha wu shɛ afiriki ni fiiye shɔhɔ baari yɛrɛyɛ yi na yemu wa pahala ge ; 

Wèe ma funŋɔ to Bɛmɛhɛɛ nigbeeŋɛɛ ki na ni kanhama na, we wa pemu ta pu yaha 

wu koro na tɔɔyɔ na, ni pu bɛrɛgi wu funŋɔ ni ; 

Wèe wa bɛ yiye na:  

KAƝUŊƆ I: TOROGAŊAA KI, ƝƆMƐHƐƐ KI TƐSEREYE YI YOGO KI XHƆ MƆ WU 

KAA NA 

Cerege 1: Torogaŋaa ki ni ɲɔmɛhɛɛ ki 

Sariyageŋɛ 1: Kuluyo yi, ma saha ni koro-kan-sɛmɛ wu fungɔngɔ ki ni, ma nuru yi 

daha wu jo gee torogaŋaa gee na: 

a) Gbɔmɔdaha wu Mali fiige ki niginre ti, fiige ki daabaara ti, kiyɛ fɛɛrɛ ti, ki 

forobaara ti ni ki kilɛkorogoo ki binɛ wu na ; 

b) Kalɛgɛɛ ki ni shɛɛnrɛ ti tuuyo ɲɛhɛ wu kaajɛ wu ni baragadaha wu Mali wu 

sipyiire kuluyo yi bɛɛri kapyegee ki na, li mɛgɛ na, cɛɛ pu ni nɔgɔbiire ti wogoo 

ki na fiiye-yereŋɛ-baari wu koro na ; 

c) Puyɛ mɛgɛ keregee ki ɲahazhɔɔnri wu fiige shiin pu mu fiigaraŋa koro na lemu 

wa pu fungɔngɔ ni pu ɲuŋɔ keree tɔrɔ ge ; 

d) Mali erezhɔɔn pu bɛɛri daanna wu ɲahagbaashɛɛrɛ ti na na ki ka bɛɛri yataara 

jatecoo ; 

e) Zhe wu fanhakeregee geemu wa pye fungɔngɔ-shɛ-politiki koro ge na joɲɛɛgɛ 

ni binɛjo lɔ yoyo xhɔ wu na ; 

f) Gbɔmɔdaha sipya tεgε korogoo, wu danbe wu, wuyɛfɛɛrɛ sereŋɛ-korogoo ki ni 

wu kilɛkoro lɔ wu na ; 

g) Todoŋɔdaha wu yahalagaagi wu ni kekuuŋɔɔ lawolo-baara ti na ; 

h) Todoŋɔdaha wu kapegee ki, dɔrɔgi pɛrɛnɛ li, ni fiiye shɔhɔ sipyigbooro ti na 

temu wa gbegele ge. 

Sariyageŋɛ 2: Kuluyo yi wa yi ɲɔmɛɛ kan ni we Bɛmɛhɛɛ-sɛmɛ we funŋɔ nijoyo yi 

bɛɛri torogo yi koro fɛni ni funvige ni, si yiyɛ tayerege cɛ lee koro li ni. 

Sariyageŋɛ 3: Mali wu fiige fanhagbaya yi naha li mɛgɛ fyɛɛlɛɛ bɛɛri kɔn kɛni keree 

ɲahashɛɛrɛ sariyaa pu, keree-teŋɛ-sariyaa pu ni, ni ki yaa wu ma saha ni sariyagbɔ 

wu ni, yemu wajibi wa we Bɛmɛhɛɛ-sɛmɛ di le koro ni ge, ni kuluyo yi bɛɛri wo dɛgi 

wu ni ma fara keree-pɛrɛgi-komite wu wo zuli wu ni, wemu kaa wa jo we Bɛmɛhɛɛ- 

sɛmɛ we ni ge.  

Sariyageŋɛ 4 : We Bɛmɛhɛɛ-sɛmɛ we funŋɔ nijoyo yemu yi wa fiige ki sɛmɛ ni ge, 

yee naha viin yaha tɔɔyɔ na Mali wu suumɔkulo kyɛ erezhɔɔn pu ni, lee di kanha je 

pee erezhɔɔn pu mɛgɛ nibyegee ki na wɛ. Kee nibyegee ki wa yaa na pye fiige ki 

erezhɔɔn pu sanmaa bɛ ni. 

Cerege 2: Tasereye yi, yogo ki xhɔmɔ wu kaa na. 

Sariyageŋɛ 5 : We Bɛmɛhɛɛ-sɛmɛ we wa li shaa ni namarabaa ni tɛmɔnɔ funŋɔ 

ɲaɲiŋɛ-ta-korogoo wolo Mali wu ni, lemu naha la fara koromɔ pu bɛɛri ɲiŋɛ wu na ma 

ba nɔ koŋɔ ki bɛɛri wogo ki na ge. Wu wa yogo ki xhɔ wu shɛɛ bɛɛri ɲii na, binɛdɛɛnjo 

koro na, ma li ɲuŋɔ pye gee keree gee: 

Lemu ɲɛ Azawadi mɛgɛ ki ge 

  Azawadi mɛgɛ ki wa sipyiire ni kalɛgɛɛ, fundooro ni shɛmɛ kaa yu, pemu kaa wa cɛ 

Mali suumɔkulo kyɛ sipyii nIɲɛhɛmɛɛ mu, pere di ɲɛ Mali wu pono fiigeshɛɛn kuluyo 

ya. Ge mɛgɛ ge faamugana ɲε nigin bɛɛri mu, lemu wa sipyiire pyegana la ge, lee wa 

yaa na pye bɛ wu tasereŋɛ ki, wemu tayerege wa pɛlɛ Mali fiige ki niginre ti ni ki ɲiŋɛ 

ki daa baara ti ni ge. 

Lemu ɲɛ fyɛɛlɛɛ gɔn ma saha ni fiige sipyii pu shɔhɔ bɛ wu ni pu susurole ge 

Fiige ki wirigi wu zhɛ ni dɛrɛ wu sipyiire ni politiki koro na, wemu wa Mali Suumɔkulo 

kyɛ ki maha ge, politiki ni were naha ja xhɔ. Lee koro li na, fiige bɛ kayugbɔɔ naha 

gbegele bɛmɛɛ li da wu kadugo ki na, keree bɛrɛgi komite wu zuli funŋɔ ni, ni kuluyo 

yi bɛɛri mɛgɛ sipyii  ɲɔ nigin ɲii na, kɛni si dɛɛnjo sɛɛsɛɛ wo teŋɛ Mali fiige ki sipyii 

kuluyo yi bɛɛri shɔhɔ ni, yogo ki kaɲuyɔ yi ɲuŋɔ ni. Lee kayuu li naha ba yere ni 

Azawadi wu xo wu ni keregee keetegee bɛ shɔhɔ ni. Lee kayuu li naha voro ni 

korogoo ni geemu naha zee Mali wu pye wu ja wu kapegbɔɔ li ye, wu fanha le wu 

sipyiire kuluyo yi bɛɛri tayerege ni fiige ki yaa wu ni, di susuro sɛɛsɛɛ wooro le 

fiigeshɛɛn pu shɔhɔ ni. Sariti naha yaa, fiige bɛ wu, ki niginre ti ni ki susurole wu 

mɛgɛ na, kuluyo yi bɛɛri zɔ funŋɔ ni, kɛni si yere Mali wirigi wu fundooro, kuluyo dɛ 

wu ni tariki tugoro ɲuŋɔ taan ni na fiige ki niginre ni ki ɲiŋɛ daabaara ti  sereŋɛ. 

Lemu ɲɛ fyɛɛlɛɛ gɔn wu ma saha ni fiige ki garaŋaganasaanna li ni ge 

Pee ɲuɲu fyɛɛlɛɛ pee kadugo na, yogo ki xhɔ fɛɛfɛɛ wa sereŋɛ fiige garaŋana na 

lemu naha da tɛyɛ yi bɛɛri mɛgɛ keregee jateconi, li di wa sogi gee keregee gee na : 

- Fanhagbaya vaanri wu ma sereŋɛ tɛɛnŋɛɛ na, vote wa geemu kuluyo teŋɛ na 

fanhagbɔhɔ kan yi mu ge ; 

- Pere erezhɔɔn pu sipyii pu keregee garaŋa wu puyɛ mu ma sha ni 

mayɛgaraŋa torogana li ni ; 

- Lavara wu Mali Suumɔkulo kyɛ shɛɛn  tayereye na fiige fanhagbaya yi ni ; 

- Fanhale wu tɛgɛ sariya wu ni, ni kiirigbaya daraŋa wu ni sipyii pu na ; 

- Fiige shazhosigenɛ ni ɲaɲiŋɛda yɛrɛŋɛ yaha tɔɔyɔ na geemu wa sereŋɛ 

niginre, bɛɛri nule ni tayerege ɲi torogaŋaa na ge ; 

- Fiigeshɛɛn pu, ni li mɛgɛ na Suumɔkulo kyɛ woo pu tayeregbɔhɔ lɔ wu ni sɛɛ 

ni tɛɛnnɛ li ɲaɲiŋɛ garaŋa wu ni ; 

- Mali sɔrɔlashii pu ni ɲaɲiŋɛ teŋɛ baariɲɔyɔ nivaanrivɔyɔ yi jɛri jɛri jaaga wu 

fiige ki ni ; 

- Suumɔkulo kyɛ erezhɔɔn pu ɲahashɛɛrɛ tɛgɛ yaha tɔɔyɔ na, gemu naha bye ni 

Erezhɔɔn shɔhɔ koroleere kɔnsɛyi ni li mɛgɛ ɲahashɛɛrɛ wemu wa shiri ni 

sipyiire ni kalɛgɛɛ ni tɛyɛ pyegaŋaa ma fara kafɛɛgɛ ki ɲarigana li na ge. Fyɛɛlɛ 

kabyaa ki naha wolo ma naha jo ɲahashɛɛrɛgbeeri wu mɛgɛ kabyiɲuŋɔ ni 

gemu kabyaa ki naha voro fiige foroba kabyaa kelee fideye kabyikangaa ni 

ge ; 

- Koŋɔshɛɛn pu ɲɔmɛɛ gan wu ni yere ni we bɛmɛhɛɛ sɛmɛ we funŋɔ nijoyo yi 

yaha wu ni tɔɔyɔ na sɛɛsɛ ni, ni gbɔmɔ daha wu yi na, ni ma baari nibyexhɔ 

wu suli lee koro li na, politiki, fiiye shɔhɔ keregee kacɛŋɛɛ, kabyileere, kacɛnɛ 

ni yɛrɛgaan zuli koro na ; 

- Bɛmɛɛ li da wu kadugo ki ɲɔ ma jo keŋɛ bi daha bɛmɛɛ li na faan. 

KAƝUŊƆ II : POLIKI NI FANHAGBAYA KEREGEE KI 

Cerege 3 : Fanhagbaya yi ni fiige ki taavɔnɔ li 

Sariyageŋɛ 6 : Kuluyo yi wa bɛ yi na ni fanhagbaya faanri yemu naha Suumɔkulo kyɛ 

sipyii pu, fiigeshɛɛnrɛ nule fungɔgɔ funŋɔ ni, da pu keregee ɲahawo ma saha ni 

tɛɛnnɛ liyɛ garaŋa torogana li ni, si da tayeregbɔhɔ kaan pere sipyii pu mu fiige ki 

fanhagbaya yi ni. Lee na, pee fyɛɛlɛɛ pee wa kɔn : 

Tɛɛnnɛ li funŋɔ ni 

- Erezhɔn wu wa ni sariyagbaan ni lemu funŋɔ shɛɛn wa shɔɔnri teŋɛ vote koro 

na ge, lemu mu fanhagbɔhɔ ni kabyaa wa dorogoo na gaan, li di wa ni kiiri, 

mara ni kabyileere fanha ni ; 

- Mali fiigeshɛɛn pu, ni li mɛgɛ na Suumɔkulo kyɛ woo pu naha ba pu keregee 

ɲahawo, lee funŋɔ ni, ma saha ni tɛɛnnɛ li liyɛ garaŋa torogana li ni ; 

- Erezhɔn wu sariyagbaan li ɲuŋɔfɔɔ wa ba shɔɔnri lɔ deelɔ vote koro na. Were 

wu ɲɛ erezhɔn wu sariya dorogo wu ni mara wu ɲuŋɔfɔɔ wu ; 

- Sɛrikilii pu ni kominii pu wa ni dɛɛnjo kuluyo yi ni (sɛrikililii kɔnsɛyii ni kominii 

kɔnsɛyii peemu wa shɔɔnri teŋɛ deelɔ vote koro na, na ɲɛ na garaŋa biroo mu 

peemu baari ɲɛ keree dorogo wu, pu ɲuŋɔfɛɛ di ɲɛ sɛrikili wu kɔnsɛyi wu 

Peresidan wu ni mɛɛri wu, peemu pu wa shɔɔnri teŋɛ ge ; 

- Sariya wa kan erezhɔn wa bɛɛri mu wu ja wu ɲidaan mɛgɛ lɔ ma saha ni 

erezhɔɔn pu sariya tayerege ki ni pu keree ɲahazhɔɔnri wu ni. 

Fiige ki funŋɔ ni  

- Ma sariyagbaan shuun woo li yaha tɔɔyɔ na, na keregee ki ɲɛ ni na ki tɔɔyɔ lɔ, 

na li mɛgɛ pye Sena, fiige kɔnsɛyi wu kelee mɛgɛ katii bɛɛri, gemu naha fanha 

le li tuugu ki ni li tayerege ki ni, di li pye fanhagbaha gemu baari ni ki 

faanrigana naha le bɛmɛɛ le kashagaa ki ɲahada wu fahaga ge ;   

- Ma la fara fiigeshɛɛn pu tayeregelɔvɛɛ pu na sariyagbaan li funŋɔ ni, vote 

koromɔ pu ɲɛhɛ wu koro na ni/kelee li mɛgɛ fyɛɛlɛɛ peetelee gɔn na ; 

- Tɛɛgbeere funŋɔ ni, ma fyɛɛlɛɛ kɔn kɛni si Tɛɛnŋɛɛ ki mɛgɛ kɔnsɛyigbɔ wu 

mugu kulofɛɛ pu, cɛɛ pu ni ɲɔgɔbiire ti mu ; 

- Ma la fara Mali Suumɔkulo kyɛ shɛɛn pu tayereye yi na, fanhagbaya yi ni 

foroba baariɲɔgbɔyɔ yi, fiige ki baari kuluyo yi ni fimara baariɲɔyɔ yi ni. 

Cerege 4 : Fanhaya yi ni kajaŋaa ki taagana li  

Sariyageŋɛ 7 : Kuluyo yi wa sɔ baari ni tayereye yi da wu kaa na fiigefanha ki ni 

tɛɛnŋɛɛ ki shɔhɔ ni kɛni si pyeganasaanna ta keregee ki na ma fara fiigeshɛɛn pu ni 

tɛɛnŋɛɛ funŋɔshɛɛn pu fungɔnyɔ yi jatejo wu na. 

Sariyageŋɛ 8 : Kajaŋaa wa kan erezhɔɔn pu mu, lowa ni keregee ɲahashɔɔnri 

sariyaa funŋɔ ni, gee keree gee ɲuŋɔ ni : 

a) Lada, sipyiire ni kalɛgɛɛ koro ɲahashɛɛrɛ pilan ni porogaramu ; 

b) Fiige ki yaaɲɔ wu ; 

c) Foroba baari yi yaa wu ni yi garaŋa wu ni tɛɛnnɛ shɛɛn pu maxoɲɔbaari 

keregee (nɔhɔdaan kalaa  ni baari kalaa, sicuumɔ, mahama, kalɛgɛɛ, korogoo 

ki ni jojaaga yɛrɛyɛ yi yemu wa erezhɔn wu keŋɛ na ge, kuran, lɔhɔ ni fɛɛfɛɛmɛ 

pu) ; 

d) Faa, yatɔpɔrɔnɔ, lokɔɔnɔ, tahaya garaŋa, dugoɲaari, jagi, izinii, kacɛŋɛɛ bye 

wu, turisimu, erezhɔɔn shɔhɔ dugoɲaari ; 

e) Erezhɔɔn yeepari kabyaa ni pu mara kɔntii ; 

f) Labo ni erezhɔn yɛpyaa kabyijegee zhan wu ni ki dɔ wu ma saha ni fiigefanha 

tatoroshɛyɛ yi ni ; 

g) Kabyitahaŋaa zhan ; 

h) Zɔ ni zhe kabyikangaa, dɛgi kabyaa ni cɛn ni ; 

i) Dɛgi kabyaa gan ; 

j) Taalɔ wu ; 

k) Tɛɛnŋɛɛ kapyeɲɛɛgɛ ni ɲirele wu ; 

l) Koromɔ polisi ni sipyiire shazhosigenɛ. 

Sariyageŋɛ 9 : Tɛɛnŋɛɛ ki kayoŋɔɔ funŋɔ bɛmɛhɛɛ ki wa dorogo badi ki wa jo caaga 

na nɔ fiigefanha ki mɛgɛshɛn wu na ge. Kajaŋaa ki daa wu wa byi tɛɛnŋɛɛ ki shɔhɔ ni 

lowa wu mu, ma saha ni fanhaya yi bɔbaara torogana li ni. 

Cerege 5 : Fiigefanha ki tayeregelɔ wu ni sariya wu ɲaarigana li bɛrɛgi wu 

Sariyageŋɛ 10 : Fiigefanha ki wa ba ki mɛgɛshɛn teŋε tɛɛnnɛ la bɛɛri taan, kɛni si 

foroba wu shazosigenɛ pye. Lee koro li na, wu ma guvɛrinama politiki wu torogo 

porozhegbɔɔ pu ɲuŋɔ ni, na lada ni sipyiire ni fiige yaaɲɔ ɲahashɛɛrɛ politikii pu 

fahaga. 

Sariyageŋɛ 11 : Fiigefanha ki wa ba, mɛgɛshɛn wu keŋɛ fɛni, bɛrɛgi tɛɛnŋɛɛ ki mara 

sɛmɛlɛɛ pu sariya koro ɲaari wu na. Were bɛrɛgi wu pyegaŋaa ki wa zhɛɛ lowa wu 

mu. 

Sariyageŋɛ 12 : La gaagi baa fiigefanha ki tayereye yi na, ki kajaŋaa bye wu koro na, 

kuluyo yi wa bɛ yi ɲuŋɔ ni, na fiigefanha ki ni erezhɔɔn pu da binɛni da dɛn gee 

keregee gee ɲuŋɔ ni : 

- Ɲahashɛɛrɛ porozhee yaa wu, peemu kaa wa yiri fiigefanha ni foroba kelee 

mayɛkɛɛrɛ baariɲɔyɔ yi ni ge, yere tɛyɛ yi mɛgɛ na ; 

- Fiige yaara ti kudɔɔn wolo wu, ma naha jo ɲiŋɛ nɔhɔdaan yaara ti ; 

- Kaa latii bɛɛri, lemu wa jin we Bɛmɛhɛɛ-sɛmɛ we tɔɔyɔ-na-yaha wu ni ge. 

Cerege 6 : Kabyileere ni maxoɲɔ yaara 

Sariyageŋɛ 13 : Ma fara takisii, kabyitahaŋaa ni tɛɛnŋɛɛ ki labo ɲɔ ki zhan wu na, ma 

saha ni we Bɛmɛhɛɛ-sɛmɛ we sariyageŋɛ 8 ni, koro wa kan erezhɔn wa bɛɛri mu, wu 

labo teŋɛ ma yaa ni wu lada wu pyegana li ni, wu ɲahashɛɛrɛ kashagaa ki ni, lowa 

wu funŋɔ ni. 

Sariyageŋɛ 14 : Fiigefanha ki wa ki ɲɔmɛɛ kan na sani 2018 yee li nɔ ge, ki naha 

fyɛɛlɛ kɔn, si fiige ki yeepari kabyijegee ki 30% lɔɲari tɛɛnŋɛɛ ki mu, ni fiige erezhɔɔn 

pu bɛɛri daanna funŋɔ ni, ka na funŋɔto saanma na, Suumɔkulo kyɛ erezhɔɔn pu na. 

Sariyageŋɛ 15 : Yataara teemu ti wa foro tɛɛnŋɛɛ ki ɲiŋɛ yaara ti kudɔɔnwolo wu ni 

ge, ma naha jo ɲiŋɛ nɔhɔdaan yaara ge, fiigefanha ki naha ba tere ɲuŋɔtɛhɛnɛ la 

tɛrɛŋɛ gan tɛɛnŋɛɛ ki shɛɛn pu mu, ma saha ni pyegaŋaa ni, Bɛmɛɛ-sɛmɛ naha 

geemu shɛɛ ge. 

Sariyageŋɛ 16 : Fiigefanha ki wa ɲɔmɛɛ kan ni : 

- Fanhajaaga baariɲɔyɔ yi lɔɲari tɛɛnŋɛɛ ki ni, yemu wa saha ni yi kajaŋaa ni 

ge ; 

- Ma tɛɛnŋɛɛ ki mɛgɛ foroba baari wu kaa pye taan, li mɛgɛ na, Mali Suumɔkulo 

kyɛ erezhɔɔn pu ni ; 

- Ma tɛɛnŋɛɛ foroba baari wu lɔ wu pɔrɔŋɔ, wemu shɛnlɔɔ pu fanha naha ɲɛhɛ 

Suumɔkulo kyɛ erezhɔɔn sipyii pu ni ge. 

KAƝUŊƆ III : FIIGE KI SHAZHOSIGENƐ NI KI ƝAƝIŊƐ KEREGEE 

Cerege 7 : Torogaŋaa nigbɔgɔɔ ki 

Sariyageŋɛ 17 : Fiige ki gee shazhosigenɛ ni ɲaɲiŋɛ-ta-keregee gee wa garaŋa ni 

gee torogaŋaa gee ni : 

- Mali sipyii bɛɛri nule wu ni pu sɛɛ tayeregelɔ wu sɔrɔlashiire ti ni ɲaɲiŋɛ teŋɛ 

kuluyo yi ni ; 

- Mali sɔrɔlashiire ni ɲaɲiŋɛ-teŋɛ-kuluyo yi niginre, yemu baariɲɔ ki ni ɲuŋɔfɛɛrɛ 

wa pɔ fiigefanha ki na ge ; 

- Mali sɔrɔlashiire ni ɲaɲiŋɛ-teŋɛ-kuluyo nivaanrivɔyɔ yi jɛri jɛri jaagavɔnɔ li fiige 

ki bɛɛri ni. 

Cerege 8 : Tɛnugo binɛ wu, lɔ wu ni kashin-ŋmɔ-yɛrɛyɛ yaha wu, yaha wu ni levɔnɔ 

baari ni (DDR). 

Sariyageŋɛ18 : Kashinŋmɔɔ pu tɛnugo binɛ wu kaɲuŋɔ ɲɛ ma kashinŋmɔɔ pu shɔɔnri 

kɛni si li cɛ, peemu naha ja lɔ, kelee ma nule DDR wu porogaramu wu ni ge. Lee 

koro li wa ɲaari, ma saha ni keree pyegaŋaa ni baari kacɛŋɛɛ ni, geemu wa teŋɛ ni 

Mali ɲaɲiŋɛ sha fibinɛtɔ wu nule kabaya niɲɛhɛyɛ tundumɔɔ kuluŋɔ (MINUSMA) ki 

zuli ni ge. 

Sariyageŋɛ 19 : Kuluyo yi wa bɛ yi na, na DDR wu ɲahawolo kuluŋɔ naha deŋɛ, 

gemu ni guvɛrinama wu tayeregelɔvɛɛ ni kashin-ŋmɔ-kuluyo-keŋɛfɛtahavɛɛ wa ge. 

Kere kuluŋɔ ki kapyeɲɛɛ naha ba bye we Bɛmɛhɛɛ-sɛmɛ we bɛrɛgi komite wu. 

Sariyageŋɛ 20 : Lɔ wu ni DDR wu naha ba byi kashinŋmɔɔ pu tɛnugo binɛ tɛɛ li ni, 

kɛni si, kelee na pu lɔ fiige ki  baaritɛyɛ yi ni, sɔrɔlashiire ni ɲaɲiŋɛ-teŋɛ-kuluyo yi nu  

ma le, kelee na pu levɔnɔ pye  baari ni. DDR wu naha yaha kashinŋmɔlɛɛ pu kaa na, 

peemu ɲɛ lɔ ɲudanga ta wɛ. 

Cerege 9 : Sɔrɔlashiire ni ɲaɲiŋɛ-teŋɛ-kuluyo yi caagavɔnɔ li 

Sariyageŋɛ 21 : Sɔrɔlashiire ni ɲaɲiŋɛ-teŋɛ-kuluyo nivaanrivɔyɔ yi naha caagavɔnɔ 

caaga, jɛri jɛri, ma ɲɔco keŋɛfɛdaha wu na, Bɛmɛhɛɛ-sɛmɛ wu na, Suumɔkulo kyɛ 

erezhɔɔn pu bɛɛri ni. Were jaaga wu naha bye kepyegee-sogi-yɛrɛŋɛ (MOC) ki 

ɲahateemɛ koro fɛni, ni MINUSMA wu zuli ni. 

Sariyageŋɛ 22 : Sɔrɔlashiire ni ɲaɲiŋɛ-teŋɛ-kuluyo yemu nijaagavɔnɔ li wa pye ge,  

Suumɔkulo kyɛ shɛɛn wa yaa na ɲɛhɛ yere ni, ɲuŋɔfɛɛrɛ ti na, kɛni si dana tɛrɛŋɛ 

leŋi, si  pee erezhɔɔn pee jɛri jɛri ɲahaɲiŋɛ wu fahaga. 

Cerege 10 : Sɔrɔlashiire ni ɲaɲiŋɛ-teŋɛ-kuluyo yi faanvɔnɔ li 

Sariyageŋɛ 23 : Kuluyo yi wa bɛ yi na, na ɲaɲiŋɛ-teŋɛ-baaritɛgɛ (RSS) ki wa yaa ni 

sɛɛsɛɛ ɲarivɔnɔ ni, keree nidorogoo bɛrɛgiwee wu kadugo na, ni na sereŋɛ Afiriki 

Fibinɛtɔ wu ni Koŋɔ Fibinɛtɔ wu li kaajo sɛmɛlɛɛ pu na. 

Sariyageŋɛ 24 : Guvɛrinama wu, wu koŋɔ kapyeɲɛɛnɛɛ pu dɛgi funŋɔ ni, naha ba 

fyɛɛlɛɛ niyaamaa pu bɛɛri kɔn, kɛni si fiige ki shazhosigenɛ ni ɲaɲiŋɛ da fanhagbaya 

yaha tɔɔyɔ na, yemu naha ja yere ni fiige ki ɲaɲiŋɛ maxoɲɔɔrɔ ni ge, di yi taa lɔ ki 

mahama pu ɲaɲiŋɛ da wu ni. 

Sariyageŋɛ 25 : Kuluyo yi wa bɛ yi na, di fiige kɔnsɛyi yaha tɔɔyɔ na RSS wu kaa na, 

wemu wa tayerege kan bɛɛri mu ge, na ɲɛ ni kajaŋaa ni, geemu wa foro tɛɛnŋɛɛ ki 

bɛɛri ni ge, kɛni si sɛɛsɛɛ akilishaara pye fiige ki ɲaɲiŋɛ ni shazhosigenɛ fungɔngɔ 

nivɔŋɔ ɲuŋɔ ni, ma saha ni kaɲuyɔ yi ni, yemu wa ɲaa tɛɛnŋɛɛ, erezhɔɔn, fiige ni 

koŋɔ na ge.  

Sariyageŋɛ26 : RSS wu mɛgɛ fiige kɔnsɛyi wu wa tatoroyo shɛɛ pyegaŋaa nivɔŋɔɔ  

ɲuŋɔ ni, ma saha ni dugu wu ni sɔrɔlashiire ni ɲaɲiŋɛ-teŋɛ-kuluyo yi ni baariɲɔyɔ yi 

ɲuŋɔfɛgbɔɔrɔ ti na, kɛni si fanha le fiige ki bɛ wu ni, ma fara ye tatɛɛnyɛ ye baaricɛnɛ 

ni yi baari wu pyezaanna na. 

Sariyageŋɛ 27 : Sɔrɔlashiire ni ɲaɲiŋɛ-teŋɛ-kuluyo yi ɲarivɔnɔ li kabaŋa na, polisii 

baariɲɔ naha mugu wemu fanha naha dahani tɛɛnŋɛɛ ki na ge, yi polisii fanha 

kajaŋaa funŋɔ ni. 

Sariyageŋɛ 28 : Tɛɛnŋɛɛ ɲaɲiŋɛ-teŋɛ-fungɔngɔ gan komitee (CCLS) peemu wa faanri 

ni fiigefanha, erezhɔn ni sɛrikilii fanhafɛɛ, tɛɛnŋɛɛ ni kulofɛɛ tayeregelɔvɛɛ ni ge, wa 

teŋɛ na yaha koromɔ pu ɲuŋɔfɔɔ wu fanha ki kyɛ na. 

Cerege 11 : Kapebyeere ti yogodun wu 

Sariyageŋɛ 29 : Kuluyo yi wa tɛrɛ yi ɲɔmɛkaan li na, lemu ɲɛ ma kapebyeere ti ni 

keree geemu ki wa sogi tere na ge, ma naha jo sipyigbooro ni dɔrɔgi pɛrɛnɛ, ma fara 

fiige mahama pu fyɛɛlɛɛ ni pyegaŋaa ki na, geemu ki wa tɔɔyɔ ni ge. 

Sariyageŋɛ 30 : Kuluyo yi wa bɛ li na, ma saha ni li maxoɲɔɔrɔ ni, na li mɛgɛ 

kashinŋmɔ kuluyo naha yaha tɔɔyɔ na, kɛni si kapebyeere ni fiiye yi shɔhɔ 

sipyigbooro nigbegere ti yogo tun. 

KAƝUŊƆ IV : SIPYIIRE NI LADA NI KALƐGƐƐ ƝAHASHƐƐRƐ  

Cerege 12 : Li mɛgɛ ɲahashɛɛrɛ fyɛɛlɛ 

Sariyageŋɛ 31: Kuluyo yi wa bɛ li na, na Fiigefanha ki wa yaa ki ki fungɔngɔ ki ɲari 

tɛɛnŋɛɛ ki ɲahashɛɛrɛ ti kabaŋa na, kɛni tɛɛnŋɛɛ ki di kajana nigbɔɔ ta, da kiyɛpyaa 

ɲahashɛɛrɛ fyɛɛlɛɛ kɔɔn, binɛbye ni taalɔ pyegana funŋɔ ni, lemu wa yaa ni tɛɛnnɛ li 

sipyiire ni kalɛgɛɛ ni tɛyɛ yi yahagaŋaa ki ni ge, li di wa yere kɔntii pu viinŋi wu ni pu  

ɲuyaha wu na tɛɛnŋɛɛ ki mu wu ɲuŋɔtaan, kabaya yi bɛɛri na. 

Sariyageŋɛ 32 : Erezhɔɔn shuun kelee niɲɛhɛmɛɛ naha ja, ma saha ni lowa wu 

keregee nidegeŋɛɛ ni, kuluyo nijeyε ya teŋɛ, kɛni si la le yi lada ni sipyiire ɲahashɛɛrɛ 

ɲahada ni, ma yaa ni yi kajaŋaa ɲuŋɔtɛhɛnɛ ni, badi yi wa ka we Bɛmɛhɛɛ-sɛmɛ we 

ni ge. 

Sariyageŋɛ 33 : Suumɔkulo kyɛ erezhɔɔn pu ɲahashɛɛrɛ koromɔ wa mugu, pemu wa 

ni erezhɔɔn shɔhɔ fungɔngɔ gan kɔnsɛyi ni ge, wu di wa faanri ni pere Erezhɔɔn pu 

sariyagbangaa tayereyelɔvɛɛ ni, wu baari di ɲɛ ma fanhaya yi pye nigin na yaara ti 

binɛ kɛni si tɛɛnŋɛɛ ki sipyiire ni lada wu ɲahashɛɛrɛ ti tɔɔyɔ lɔ ni keregee keetegee 

bɛ. 

Sariyageŋɛ 34 : Li mɛgɛ ɲahashɛɛrɛ fyɛɛlɛ wa kɔn koromɔ pu mɛgɛ na, wemu wa yaa 

sheezhan kuluyo yi mu, ni koŋɔ kapyeɲɛɛnɛɛ dɛgi ni ge, wu kabyileere di wa byi ma 

naha jo ɲahashɛɛrɛgbeeri wu kabyiɲuŋɔ ki mu. 

Sariyageŋɛ 35 : Wu fyɛɛlɛ wu kaɲuŋɔ wa ma Suumɔkulo erezhɔɔn pu lɔ nɔ fiige ki 

saŋa ɲuŋɔtɛhɛnɛ li na, ɲahashɛɛrɛ ti shɛmɛ kabaŋa na, tɛɛ funŋɔ ni, lemu naha ye 

yee 10 kelee 15 na wɛ. Wu tɔɔyɔ-na-yaha bɛrɛgi wu naha ba byi ɲahashɛɛrɛ koromɔ 

pu fungɔngɔ gan kɔnsɛyi wu mu, ni fanhagbaya ni kajaŋaa fanhafɛɛ zuli ni. 

Sariyageŋɛ 36 : Kuluyo yi wa bɛ yi na, we Bɛmɛhɛɛ-sɛmɛ we bɛrɛgi komite wu (CSA) 

ɲahateemɛ funŋɔ ni, di Mali Suumɔkulo kyɛ ki « kaɲahashaara tunduro kuluŋɔ 

(MIEC/Mali Suumɔkulo kyɛ) » ka teŋɛ, kɛni si maxoɲɔ keree ki sha cɛ tɔvuyo 

ɲuŋɔyiige wu, funmɔ pu vahaga wu ni koromɔ pu ɲahashɛɛrɛ ti kaa na. Tere tunduro 

ti naha bye, li mɛɛ mɔ, yebyaa taanri keŋɛfɛdaha wu kadugo na, Bɛmɛhɛɛ-sɛmɛ wu 

na. Li naha ba zha Banki mɔnjaali wu, Afiriki ɲahashɛɛrɛ banki wu (BAD) ni 

ɲahashɛɛrɛ mɛgɛ silamaa banki wu (BID) mu, pu di tunduro ti baari wu ɲahacoo, 

dɛɛnjo funŋɔ ni, ni guvɛrinama wu, koŋɔ kajaŋaa fanhagbaya yi saya, ni koromɔ pu 

tayeregelɔvɛɛ pu ni. 

Sariyageŋɛ 37 : Kabyiɲuŋɔ-sha-binɛgbɔɔ la naha ba yiri yebyaa shuun tɛɛ funŋɔ ni 

lemu wa taha ɲahashɛɛrɛ ti li mɛgɛ fyɛɛlɛ wu yaa wu na ge. Binɛgbɔɔ li naha ba 

kabyiɲuŋɔ yaha tɔɔyɔ na ɲahashɛɛrɛgbeeri wu kaa na, gemu naha ba bye 

ɲahashɛɛrɛ ti li mɛgɛ fyɛɛlɛ kabyileere yɛrɛŋɛ ge. 

Cerege 13 : Bɛɛri binɛ wu, Suumɔkulo kyɛ erezhɔɔn pu ɲahashɛɛrɛ ti kaa na 

Sariyageŋɛ 38 : Suumɔkulo kyɛ erezhɔɔn ɲahashɛɛrɛ koromɔ pu naha ba puyɛ mɛgɛ 

fiigefanha ki zuli korogoo kudɔɔn ta, badi yi wa ka we Bɛmɛhɛɛ-sɛmɛ we ni ge. 

Lee na, kuluyo yi wa bɛ li na, ni fyɛɛlɛɛ pu bɛɛri kɔn tɛɛgbeere, tɛɛyaara ni tɛɛtɔɔnnɔ 

funŋɔ ni, peemu pu wa ka kabanugo sɛmɛ wu ni, ma saha ni sipyiire ni lada ni 

kalɛgɛɛ ɲahashɛɛrɛ ni ge. 

Guvɛrinama naha ba sɛmɛ kan Bɛmɛhɛɛ-sɛmɛ wu bɛrɛgi komite wu mu, wu binɛgɛɛ 

nizhiigee ki ni, sɛmɛ wemu wa wu ɲɔmɛkangaa ki shɛ lee koro li na ge, wuyɛ mɛgɛ 

kabyaa, geemu wu wa gɛɛn ni zhabinɛ ma fara ɲɔmɛkangaa tɛɛpyegee sɛmɛ na, 

badi bɛ wa pye yi na ; ma saha ni ma naha jo ye tayereye ye ni : 

- Sipyiire maxoshiibii pu ; 

- Sipyiire kalaata ɲahashɛɛrɛ ; 

- Yadiire ɲaɲiŋɛ da ; 

- Ɲafunŋɔ ɲahashɛɛrɛ (faa, yatɔpɔrɔnɔ ni yatɔpɔrɔnɔ kapyegee) ; 

- Lada keree-sogi-tayereye, kɛni si Suumɔkulo kyɛ erezhɔɔn pu yiige kpɛɛngɛ 

na ; 

- Ɲiŋɛ nɔhɔdaan ni caŋa kuran ; 

- Baari, ni li mɛgɛ na, cɛɛ pu, ɲɔgɔbiire ni kashinŋmɔlɛɛ pu kaa na ; 

- Tɛɛnŋɛɛ kabyisha baaritɛyɛ ɲɔmugu wu ; 

- Sipyitɛrɛyɛ yi, sipyipalaya yi ni kapegee ɲaha wa tee ni kuluyo yemu bɛ ni ge,  

yere levɔnɔ baari ni, ni yi kaajɛvɔnɔ li ; 

- Keye yayaala, ɲii fɛɛrɛ wolo ɲara, jagi ni jojaaga ; ni 

- Kalaa ni kalɛgɛɛ. 

Sariyageŋɛ 39 : Kuluyo yi wa bɛ li na, lemu li ɲɛ kalaa wu ni kalɛgɛɛ ki ge, na na pee 

fyɛɛlɛɛ pee kɔn : 

- Kalaa porogaramuu pu zaha wu ni erezhɔɔn pu sipyiire ni kalɛgɛɛ keregee ni ; 

- Tɛɛnŋɛɛ ki shɛɛnrɛ ti ni ki kama pu lɔzhɛ ɲaha na wu ; 

- Fanhale wu nɔhɔdaan ni niŋɛ kalaa wu pyegana li ni, ni na li mɛgɛ kasɛɛgɛ 

yaha bɛɛri kalaa wu na ;  

-  Fugba kalaatɛyɛ ɲɔmugu wu ; 

- Erezhɔɔn kalɛgɛɛ dorogo tɛyɛ ni yalɛyɛ gbaya mugu wu ; ni  

- Pee erezhɔɔn pee kalɛgɛɛ ki lɔzhɛ ɲaha na wu, tɛɛnŋɛɛ, fiige ni koŋɔ na. 

Sariyageŋɛ 40 : Erezhɔn ɲahashɛɛrɛ gbagbɔhɔ naha yaha tɔɔyɔ na erezhɔn wa bɛɛri 

ni kɛni si fanha le erezhɔɔn pu tɛyerenɛ kacɛnɛ kajana li ni, di bye kaɲuŋɔ ni 

ɲɔmɛkangaa ki yaha tɔɔyɔ na wu bɛrɛgizaanna li fahaga, geemu guvɛrinama wa lɔ 

erezhɔɔn pu kaa na ge. 

Gbagbɔhɔ ki wa erezhɔn marageye yi tɛgɛ ka, ki di wa yaha erezhɔn sariyagbaan li 

ɲuŋɔfɔɔ wu fanha ki garaŋa kyɛ na, lemu ɲahagbaa na, ki wa ki tayerege shɛɛ ge. 

Sariyageŋɛ 41 : Erezhɔɔn ni fiigefanha ki shɔhɔ ni bɛkeregee-porogaramuu naha lɔ, 

kɛni si yee ɲɛhɛŋɛɛ ladatɛyɛ-zogi-kabyileere baari porogaramuu yaa, di fiigefanha ki 

wajibi kepyegee ki torogogana li shɛɛ lada ni sipyiire ɲahashɛɛrɛ ti funŋɔ ni. 

Sariyageŋɛ 42 : Fiigefanha ki wa ki ɲɔmɛɛ kan, kɛni tɛɛnŋɛɛ ki taalɔgbɔɔ li fahaga 

kabyijegee ki ni dɛgi kabyaa ki zhabinɛ wu ni ki taleye zhɛ wu ni, kabyaa geemu ki 

wa ta tɛɛnŋɛɛ yaara ti zha wu ni ti wolo wu ni, ma fara kudɔɔn wu na, wemu wa foro 

fanhajaaga wu kapyeɲɛɛgɛ ki ni lada Bɛmɛhɛɛ ki ni, geemu fiigefanha ki wa lɔ 

tɛɛnŋɛɛ ki mɛgɛ na ge. 

Sariyageŋɛ 43 : Fiigefanha ki wa ki ɲɔmɛɛ kan di fiiye yi shɔhɔ kapyeɲɛɛgɛ porozhee 

pu lɔzhɛ ɲaha na pyi, peemu fungɔngɔ wa yiri tɛɛnnɛ li na ge. Fyɛɛlɛɛ naha gɔn kɛni 

si tɛɛnŋɛɛ ki nule ɲɔ ki mɛgɛ zhin ni ɲahashɛɛrɛ dɛgi Bɛmɛhɛɛ ki yaa wu, ki yereŋɛ 

wu, ki tɔɔyɔ-na-yaha wu ni ki bɛrɛgi wu ni. 

Sariyageŋɛ 44 : Ɲahashɛɛrɛ porogaramuu tɛɛgɛɛ tɛɛgɛɛ voro kibariya sɛmɛ naha 

yaha tɔɔyɔ na  kacɛŋɛɛ ni kabyileere kapyeɲɛɛnɛɛ mu, bɛrɛgi komite wu fanha ni. 

Sariyageŋɛ 45 : Koŋɔ kapyebyee peemu bɛɛri pu wa fyɛɛlɛɛ pu yaa, kelee ma 

fungɔnyɔ ya ta Saxhɛli wu kaa na ge, li wa sha pere bɛɛri mu, pu di pu ɲahatee Mali 

Suumɔkulo kyɛ erezhɔɔn pu maxoɲɔɔrɔ ti na, ni pu ɲahaɲiŋɛ wu na tɔvuyo na, kɛni si 

bɛ ni ɲaɲiŋɛ leŋɛ koromɔ pu ni. 

KAƝUŊƆ V : SUSUDƐGƐLƐ, KIIRIKƆƆNRƆ NI SIPYIIRE KEREGEE  

Cerege 14 : Kuluyo yi wa bɛ yi na, di sɛɛsɛɛ susudɛgɛlɛ pye fiige ki ni, lemu wa teeŋɛ 

gee keregee gee na ge : 

- Fiige sariti yaa wu, bɛ wu, niginre ni susudɛgɛlɛ li kaa na ; 

- Yogo tɛɛ kakara kiiri pyegaŋaa tɔɔyɔ-na-yaha wu ma naha jo Can wu, Kiiri wu 

ni Susudɛgɛlɛ li kuluŋɔ (CVJR) ki baari wu le-koro-ni wu ; 

-  Kuluŋɔ deŋɛ wu yahala gaagi wu ni foroba kabyaa gaagi wu yogodun wu kaa 

na ; 

- Fiiye ɲɛhɛyɛ keregee ɲahazha kuluŋɔ deŋɛ wu, gemu naha kpɛɛngɛ yiige 

kashin ki gbooro ti, sipyiire gaagi kapegee, shidɔ gbooro, cɛε ni na zinɛ 

kapegee ni koŋɔ sariya wu, sipya tɛgɛ sariyaa ni koŋɔ sipyiire sariya 

gaagikoonɔ li, Mali fiige ki bɛɛri ni ; 

- Kashin kapegee ni sipyiire gaagi kapegee ki zhe wu jovɔnɔ jo wu, ni kuluyo yi 

ɲɔmɛɛ gan wu, fiiye ɲɛhɛyɛ keregee ɲahazha kuluŋɔ ki kapyeɲɛɛgɛ ki woo na ; 

- Kakooŋɔɔ ki yahabaara kashin kapegee pyevɛɛ pu, sipyiire gaagi kapegee 

pyevɛɛ ni sipya tɛgɛ sariyaa pu gaagikoonɔfɛɛ pu na, ma fara cɛɛ pu, ficɛbiire 

ti ni ɲɔgɔbiire ti ɲaani wu, wemu wa sogi kashinŋɛ na ge ; 

- Fanhale wu kiiri-kɔn-fanha ki ni, kɛni si tɛgɛ sariya wu torogo fiige ki kabaya yi 

bɛɛri na ; 

- Ɲɔmɛɛ gan wu, kɛni si kiiri-kɔn-fanha ki ɲarivɔnɔ yaha tɔɔyɔ na, si kiiritakɔnyɔ 

yi taraŋa sipyii pu na, si la fara yi baari wu ɲɔ wu na, si kakooŋɔɔ ki yaha wu  

ɲɔyaha, si kalɛɛ kiiri-kɔn-yɛrɛyɛ yi nule ma ta yi wa la kaagi fiigefanha ki tɛgɛ  

sariya wu na wɛ ; 

- Kiiri wu ni sariya wu dɛgi wu jaaga wu ni kibariyakaanra fiigeshɛɛn tɛgɛ 

sariyaa ɲuŋɔ ni ; 

- Kiiri-kɔn-fanha ki kapyebyee pu ni pu kabanugoshɛɛn kalaacemɛ gan wu 

lɔzhɛɲahana wu, kadii pu bɛ ma fara ; 

- Baraka levɔnɔ kadii pu tayerege ki ni kiiri-kɔn-fanha ki garaŋa wu funŋɔ ni, ma 

naha jo tɛɛnnɛ sipyii puyɛ shɔhɔ susudɛgɛlɛ li, kɛni si da tɛɛnŋɛɛ ki li mɛgɛ 

kalɛgɛɛ ni kilɛkoro keregee ki jateconi ; 

- Baraka le wu, kulofɛɛ pu tayerege ni pu sara wu, ni pu dɔrɔ wu, pu torogana li 

ni pu tatɛɛngɛ ki sariya torogogaŋaa ki ni. 

Cerege 15 : Sipyiire-ɲɔ-keregee 

Sariyageŋɛ 47: Kuluyo yi wa bɛ li na, na yi naha fyɛɛlɛɛ kɔn, kɛni si sipyipalaya yi ni 

sipyiŋmɔhɔyɔ yi bɛɛri yi dɛrɛ wu, yi fiige dɛrɛ ba wu, yi dɛrɛlɔ wu ni yi tɔvuyo levɔnɔ 

baari ni wu vahaga wu ni na yi dɛɛlɛ wu pyegaŋaa yaha tɔɔyɔ na, ma saha ni  Afiriki 

ni koŋɔ sariyayɛrɛyɛ ni, yemu wa yaa ge,OUA wu 1969 yee li bɛkaa li bɛ nu ma le, 

lemu wa sipyiŋmɔhɔyɔ yi mɛgɛ keregee ki kaa yu ge ni 2009 bɛkaa li (Kanpala bɛkaa 

li) sipyipalaya yi gemɛ wu ni yi dɛgi wu ɲuŋɔ ni ge. 

Sariyageŋɛ 48 : Kuluyo yi wa yire wa sipyiire-ɲɔ-gbagbɔyɔ yi ni tɔyɔ yi mu, kɛni yi di  

dɛgi pye sipypalaya yi ni sipyiŋmɔhɔyɔ yi bɛɛri dɛrɛba wu, fiige dɛrɛba wu, lɔvɔnɔ li ni 

tɔvuyo levɔnɔ baari ni wu na. 

            Sariyageŋɛ 49 : Kuluyo yi wa yi ɲɔmɛɛ kan ni sipyiire ɲɔ, dee ni mayɛfɛɛrɛ 

torogogaŋaa lɔzhɛɲahana wu ni na gbɔmɔdaha pye, pemu naha sipyiire kapyee li  

ɲaha tee ge. Yi wa bɛ, na yi ɲɔmɛɛ kan na yi naha politiki wu, lada wu, kelee kashin 

keregee nuwolo sipyiire dɛgi wu maxoɲɔɔrɔ ti ni na yi naha sipyiire-ɲɔ-gbagbɔyɔ yi 

baari wu fahaga, si yere yi baaripyee pu ɲaɲiŋɛ ɲuŋɔtaan. 

KAƝUŊƆ VI : KOŊƆ FIIYE YI ƝƆMƐKANGAA NI YI DƐGI WU 

Cerege 16 : Kuluyo yi tayerege 

          Sariyageŋɛ 50 : Kuluyo yi wa sɔ na Bɛmɛhɛɛ-sɛmɛ wu funŋɔ keregee ki bye wu 

taserŋɛ nizhiige ki ɲɛ yi funŋɔviiŋi wu, yi dana wu ni yi ɲɔmɛɛ li gan wu Bɛmɛhɛɛ 

sɛmɛ wu yiige wu na wu koro fɛni, ni na babale, kɛni wu sariyageye yi bɛɛri si yaha 

tɔɔyɔ na, yi fiige ki susuroledanma woo na, ma fara Mali bɛɛri ni wu mahama pu pono 

li wo bɛ wu, ni ɲaɲiŋɛ da wu na. 

           Sariyageŋɛ 51 : Kuluyo yi wa li sha politiki pyevɛɛ pu ni politiki pyebaafɛɛ pu mu, ma 

naha jo cɛɛ ni ɲɔgɔbiire tɔyɔ yi, kibariyakanvɛɛ pu, kalɛɛ jojaaga pyevɛɛ pu ni kulofɛɛ 

ni kilɛkorogoo ɲuŋɔfɛɛ, na pu pu tayerege lɔ, kɛni Bɛmɛhɛɛ-sɛmɛ wu kashagaa ki di 

foro ki koro fɛni. 

Cerege 17 : Susudɛgi kuluŋɔ ki tayerege  

          Susudɛgi kuluŋɔ ki, gemu ɲuŋɔfɛɛrɛ wa Alizheri keŋɛ ni ge, kere wa yere Bɛmɛhɛɛ- 

sɛmɛ wu politiki wu ni wu sariyageye gbɔmɔdaha wu ɲuŋɔtaan kuluyo yi mu. Lee na, 

ki wa : 

- Kori na susuro pye kuluyo yi shɔhɔ ni ; 

- Kuluyo yi yɛri, li kaa bi bye, Bɛmɛhɛɛ-sɛmɛ wu tɔɔyɔ-na-yaha wu koro na ; ni 

- Na ɲɛ kuluyo yi joɲii nigin wu politiki ni biimu keregee kabaŋa na, we 

Bɛmɛhɛɛ- sɛmɛ we funŋɔ keregee ki kashagaa ki tɔɔyɔ-na-yaha wu bi saha 

waha. 

Sariyageŋɛ 53 : Susudɛgi kuluŋɔ ki wa ki taa loo ni sɛɛ ni, ɲɛrɛgɛ ki ni koŋɔ kabaya 

bɛɛri na, kɛni Bɛmɛhɛɛ-sɛmɛ wu di yaha tɔɔyɔ na, Mali zuli di bye, wu maxo wa 

wemu na ge. 

Cerege 18 : Koŋɔ fiiye tayerege  

Sariyageŋɛ 54 : Koŋɔ fiiye yi wa yere we Bɛmɛhɛɛ-sɛmɛ we yiige wu koro fɛni wu 

ɲuŋɔtaan, yi di yi ɲɔmɛɛ kan ni dɛgi pye lee koro li na. Li mɛgɛ jogana na : 

- Koŋɔ Fibinɛtɔ wu, UA wu, CEDEAO wu, UE wu, OCI wu, na fara koŋɔ 

kapyeɲɛɛnɛɛ pu sanmaa na, wa ɲɔmɛɛ kan, na pu naha dɛgi pye politiki koro 

na, we Bɛmɛhɛɛ-sɛmɛ we yiige wu koro fɛni wu kaa na ; 

- Li wa sha UA wu bɛ ni ɲaɲiŋɛ kɔnsɛyi wu mu, ni koŋɔ fibinɛtɔ wu ɲaɲiŋɛ 

kɔnsɛyi wu mu, na pu dɛgi pye we Bɛmɛhɛɛ-sɛmɛ we na, ni pu da bɛrɛgi wu 

tɔɔyɔ-na-yaha wu na, ni li kaa bu bye, pu wajibi fyɛɛlɛɛ kɔn kuluŋɔ ka bɛɛri kaa 

na, gemu bi gɛɛn voro ki ɲɔmɛkangaa ki taan, lemu naha kashagaa ki yiige wu 

fiini ki koro fɛni ge ; 

- Li wa sha koŋɔ fiiye yi ma, na yi dɛgi pye we Bɛmɛhɛɛ-sɛmɛ we tɔɔyɔ-na-yaha 

wu na, kabyileere, kacɛŋɛɛ ni dugoɲaari kabaŋa na, wemu wajibi wa, kɛni 

Bɛmɛhɛɛ-sɛmɛ wu funŋɔ keregee ki si koro ta, ma naha jo DDR wu, RSS wu 

ni kapebyeere  ni gbooro nigbegere ti yogodun wu, ma fara tɔvuyo ni gan 

funŋɔ taalɔ wu na, kabyiɲuŋɔ nilege ki ni, ni na kabyiɲuŋɔ-sha-binɛ binɛgbɔɔ li 

pye kaɲuŋɔ, lemu kaa wa jo we Bɛmɛhɛɛ-sɛmɛ we ni ge, si yi sɛɛsɛɛ dɛgi pye 

Suumɔkulo kyɛ erezhɔɔn pu ɲahashɛɛrɛ ti kaa na. 

Sariyageŋɛ 55 : Kuluyo yi wa bɛ li na, na bɛrɛgi-pye-yɛrɛŋɛ  naha yaha tɔɔyɔ na, 

gemu naha Malishɛɛn ni koŋɔ kapyeɲɛɛnɛɛ pu bɛɛri nule ge. 

Sariyageŋɛ 56 : MINUSMA wu, koŋɔ fibinɛtɔ wu gbagbɔyɔ yi ni porogaramuu pu ni tɔ 

tuugu katii bɛ, kelee fiiye shɔhɔ baariɲɔ ka tayeregbɔhɔ ki ni taagbɔɔ lɔ wu, wemu 

ɲaha wa weeni, we Bɛmɛhɛɛ-sɛmɛ we kashagaa ki yiige kaa na ge, were wa sereŋɛ 

tunduro ti na, temu wa kan yi mu, yi kajaŋaa kuluyo keŋɛ fɛni ge. 

Cerege 19 : Bɛmɛhɛɛ-sɛmɛ wu bɛrɛgi komite wu 

Sariyageŋɛ 57 : Kuloyo yi wa bɛ li na, keyefɛ bu daha Bɛmɛhɛɛ-sɛmɛ wu na faan, 

Bɛmɛhɛɛ-sɛmɛ wu le-koro-ni bɛrɛgi komite naha teŋɛ, Mali bɛ wu ni susuro ti bye wu 

kaa na (CSA). 

Sariyageŋɛ 58 : CSA wa faanri mɛzhin : Mali guvɛrinama wu, kashin-ŋmɔ-kuluyo 

yemu wa keŋɛfɛ taha Bɛmɛhɛɛ-sɛmɛ wu na ge ni susudɛgi kuluŋɔ ki (Alizheri wemu 

wu ɲɛ ɲahagbaa li na ge, Burikina Faso, Moritani, Nizhɛɛri, Cadi, CEDEAO wu, Koŋɔ 

Fibinɛtɔ wu, OCI wu, UA wu, UE wu). Li wa sha koŋɔ Fibinɛtɔ wu ɲaɲiŋε-teŋɛ-kɔnsɛyi 

shɛngbɔɔ pu mu, pu ɲa komite wu baari kpɛɛngɛ ki na. Lee kadugo na, CSA wu naha 

ja, li kaa bi bye, kapyebyee peetelee, kelee koŋɔ kabyileere gbaya ya bɛ yiri wu baari 

wu kpɛɛngɛ ki na. 

Sariyageŋɛ 59 : CSA wu ɲuŋɔfɛɛrɛ ti wa Alizheri keŋɛ ni, susudɛgi kuluŋɔ ki 

ɲahagbaafɔɔ wu, wemu tɛgivɛɛ ɲɛ Burikina Faso, Moritani, Nizhɛɛri, ni Cadi 

ɲuŋɔfɛɛrɛ shuun wooro ti wa fiiye yemu keŋɛ ni ge. Komite wa tɛɛn Bamaxɔ ni ; ga li 

mɛgɛ na, wu naha ja teŋɛ xu watii ni, lee bu bɛ wu mu. Wu wa ba deŋɛ bɛɛri ɲii na, li 

mɛɛ jɛrɛ, tɔɲii nigin yeŋɛ ki funŋɔ ni, wu di naha ja, li kaa bu bye, kayuŋɔɔ 

nidɛgibaagaa pye. 

Sariyageŋɛ 60 : CSA baari wu ɲɛ we : 

- Ma yere ni Bɛmɛhɛɛ-sɛmɛ wu sariyageye yi dorogo wu bɛrɛgi wu, wu jateconɔ 

ni wu keregee zogi wu kiyɛ na wu ni, kuluyo yi bɛɛri mu, ma ta la wa foro 

MINUSMA wu tunduro ti ni wɛ, temu ɲaɲiŋɛ-teŋɛ-kɔnsɛyi wa kan wu mu ge ; 

- Ma Bɛmɛhɛɛ-sɛmɛ wu funŋɔ sariyageye yi dorogo tɛɛgɛɛ nibahagaa sɛmɛ 

yaa, si da bɛrɛgi wu gbɔmɔdaha wu na ; 

- Ma yere Bɛmɛhɛ-sɛmɛ wu funŋɔ sariyageye yi ɲahajɛ ɲuŋɔtaan, bɛbaara bu je 

kuluyo yi shɔhɔ ni ; 

- Ma kuluyo yi pye bɛ nigin na, li kaa bu bye, ni 

- Ma loo le guvɛrinama ni, kɛni wu di fyɛɛlɛɛ bɛɛri kɔn, peemu tayerege wa pɛlɛ 

Bɛmɛhɛɛ-sɛmɛ wu funŋɔ sariyageye yi le-koro-ni wu ni ge, ma fara : 

i. Foroba baariɲɔyɔ jaaga ni fanhajaaga baariɲɔyɔ yi bye wu Suumɔkulo 

kyɛ ki na ; 

ii. Sariyasɛmɛgbɔ zereŋɛ sɛmɛlɛɛ, lowa sɛmɛlɛɛ ni sariya torogogana 

sɛmɛlɛɛ pu lɔ wu tɔvuyo na, kɛni si koro kan Bɛmɛhɛɛ-sɛmɛ wu 

sariyageye yi tɔɔyɔ-na-yaha wu mu ; 

iii. Yataara ti ni maxoɲɔyaara ti dorogogan wu, kɛni tɛɛnŋɛɛ ki di ja ki baari 

wu ni ki kajaŋaa ki pye ; 

iv. Fyɛɛlɛɛ gɔn wu, kɛni si koro kan demokarasi yɛrɛvɔyɔ yi ɲahajɛ wu mu 

tɛɛnŋɛɛ ki funŋɔ ni, yemu wa ka Bɛmɛhɛɛ-sɛmɛ wu ni ge, ma naha jo, 

votefɛɛ mɛyɛsɛmɛlɛɛ pu yaavɔnɔ bye wu, loole wu mɛyɛ ga wu ni nule 

wu ni, tɛɛnŋɛɛ funŋɔ vote wu ni, ni dɛgi ma saha ni fanhagbaya ni 

pyegaŋaa nivɔŋɔɔ mugu wu ni. 

Sariyageŋɛ 61 : MINUSMA wu, kapyeɲɛɛgɛ funŋɔ ni ni UA (MISAHEL) wu, OCI wu, 

UE wu ni CEDEAO wu, wa CSA tɛri Bɛmɛhɛɛ-sɛmɛ wu tɔɔyɔ-na-yaha wu bɛrɛgi wu 

na. Wu fanhakanga ki ni wu kajana tεhεnε na, MINUSMA wa CSA wu Sekeretεεri 

gbaha ki ɲuŋɔfεεrε pyi. 

Sariyageŋɛ 62 : Kɛni wu di wu tunduro ti fa, CSA  wa komitepigee shɛɛrɛ teŋɛ geemu 

wa gee kapyegee gee ɲuŋɔ ni ge : « Politiki ni fanhagbaya keregee » ; 

« Shazhosigenɛ ni ɲaɲiŋɛ » ; « lada, sipyiire ni kalɛgɛɛ ɲahashɛɛrɛ ti » ; ni 

« susudɛgɛlɛ, kiirikɔɔnrɔ ni sipyiire-ɲɔ-keregee ». 

Cerege 20 : Mayɛfɛɛrɛ bɛrɛgi wu 

Sariya 63 : Kuluyo yi wa bɛ yi na di CSA wu mayɛfɛɛrɛ bɛrɛgifɔɔ shɛɛ, wemu naha 

we Bɛmɛhɛɛ-sɛmɛ we tɔɔyɔ-na-yaha wu pɛrɛgi kuluŋɔ ka dɛgi baa. 

Yebyaa shɛɛrɛ bɛɛri, wu ma sɛmɛ nivama yiige, wemu wa ɲɔmɛkangaa ki bye 

ɲuŋɔtɛhɛnɛ shɛɛ Bɛmɛhɛɛ-sɛmɛ wu ni ge, na takaraya yi shɔɔnri na zhɛɛ, na yere 

pyevɛɛ pu shɛɛ, na tatoroyo shɛɛ fyɛɛlɛɛ ɲuŋɔ ni peemu wa yaa na lɔ ge. 

Sariyageŋɛ 64 : Mayɛfɛɛrɛ bɛrɛgifɔɔ wa tɛgi ni kacɛnɛ zuli ni, wemu tayerege wa pɛlɛ 

wu tunduro ti byeɲɔ wu ni ge. 

KAƝUŊƆ VII : SARIYAGEYE SAYA YI 

Sariyageŋɛ 65 : We Bɛmɛhɛɛ-sɛmɛ sariyageye yi ni wu kabanugo sɛmɛlɛɛ pu naha ja 

ɲεri ni kuluyo yi bɛɛri ɲɛ bɛ yi na wε, ni bɛrɛgi komite wu ɲɛ wu fungɔngɔ kan wɛ. 

Sariyageŋɛ 66 : Kabanugo sɛmɛlɛɛ pu, ma fara Alizhe Nijoyo yi na, keŋεfε wa yaha 

yemu na Alizhe ni 2015 yee li feviriye yeŋε cabyaa 19 wu, nu wa  Bɛmɛhɛɛ-sɛmɛ wu 

ni, wa pu fanha wa ɲɛhɛ sariya koro na, ma naha jo sɛmɛ funŋɔ sariyageye yi saya. 

Sariyageŋɛ 67 : We Bɛmɛhɛɛ-sɛmɛ we naha le koro ni, kuluyo yi ni susudɛgi kuluŋɔ 

ki bu pu keyefɛ taha wu na faan. 

                (2015 feviriye yeŋɛ cabyaa 25 sɛmɛ niguruyaama wu, lɛrɛlɛɛ 19 ni 30 na) 

Kabanugo sɛmɛ 1 : Keŋɛfɛyaha wu kadugo tɛɛ li, sani jo ni we Bɛmɛhɛɛ-sɛmɛ we 

funŋɔ nijoyo yi dorogo wu ɲɔco ge, bɛ wa pye ye kadugo yiri nijoyo ye ɲuŋɔ ni. Yi wa 

yaa yi yaha tɔɔyɔ na keŋɛfɛyaha kadugo tɛrɛ ni, lemu naha ɲɔco tɛbile ni, keŋɛfɛyaha 

wu kadugo, Bɛmɛhɛɛ-sɛmɛ wu bε ni susudεgεlε li kaa na Mali ni, wemu wa foro 

Alizhe kayoŋɔɔ ki ni ge, tɛɛ lemu dɔnnɔ wa yaa wu nɔ cabyaa 18, 20 fo yebyaa 

shishɛɛrɛ na ge. 

Lee tɛɛ li kaɲuŋɔ naha bye, ma keree binɛ wu fahaga, geemu naha li pye Malishɛɛn 

pu di ja puyɛ susuro tɛgi, pu Malifɔmɔ nɔhɔshan da yaa, demokarasi fiige, gemu wa 

binɛ ma li kaɲuyɔ ya pye ɲaɲiŋɛ ki ni demokarasi wu ɲahazhɛ wu, ni zɔ wu kalɛgɛɛ ki 

kiyɛ wali wu kaa taan. Lee naha nuru li pye Malishɛɛn peemu pu wa fiige ki kadugo 

ge, pee dɛrɛ ba wu, pu tɛɛnvɔnɔ li, ni pu kyɛlevɔnɔ li di ja pye na kakaratavɛɛ pu wo 

kakara ti yaa.  

Keŋɛfɛyaha wu kadugo tɛɛ li kashagaa 

Keŋɛfɛyaha kadugo tɛɛ naha mugu tɛbile ni, keŋɛfɛyaha wu kadugo, we Bɛmɛhɛɛ- 

sɛmɛ we na. Lee tɛɛ li funŋɔ ni, ni, sani we Bɛmɛhɛɛ-sɛmɛ we funŋɔ nijoyo yi lɔ si yi 

yaha tɔɔyɔ na sariya wu koro fɛni ge, li mɛgɛ fyɛɛlɛɛ naha gɔn, Mali wu Suumɔkulo 

kyɛ erezhɔɔn pu mɛgɛ na, si pee yaha tɔɔyɔ na. Pee fyɛɛlɛɛ pu kashagaa ɲɛ : 

- Ma fanha le keree ɲahashɔɔnri sariyaa pu, vote koro sɛmɛlɛɛ pu, fo sariyagbɔ 

wu mɛgɛ sɛmɛlɛɛ lɔ wu ni, peemu naha fanhagbaya ni politiki, ɲaɲiŋɛ da ni 

shazhosigenɛ, lata ɲahashɛɛrɛ, sipyiire ni kalɛgɛɛ, kiirikɔɔnrɔ ni fiige 

susudɛgɛlɛ kpɛɛnfɔŋɔ ki tɔɔyɔ-na-yaha wu ni ki keree bye wu fahaga ge. 

- Ma tɛrɛ vote lowa wu na, kɛni vote di ja bye tɛɛnŋɛɛ ki, erezhɔɔn pu, ni fiige ki 

funŋɔ ni, keŋɛfɛyaha kadugo tɛɛ li ni, si ja kuluyo teŋɛ, yemu kaa wa jo we 

Bɛmɛhɛɛ-sɛmɛ we ni ge. 

- Ma fyɛɛlɛɛ kɔn, na keree zogolo pye, geemu naha ba ni bɛ da, kashin keree ki 

ɲɔyaha wu, ni shazhosigenɛ ni ɲaɲiŋɛ-le-baariɲɔyɔ yi gbɔnɲari wu ni, kɛni si la 

fara yi baaricɛnɛ li, ni yi forobaara ti na; 

- Na bɛrɛgi fyɛɛlɛɛ nikaajoo pu lɔ wu na, kɛni si cogana ta kapegee ki ni keree 

gile wu na, kɛni si gɔnwa wu, vɛɛnyaha wu, ni kekuuŋɔɔ lawolobaara fungɔngɔ 

ka bɛɛri sige dɛrɛba na; 

- Ma Bɛmɛhɛɛ-sɛmɛ wu torogo ma saha ni wu tɔɔyɔ-na-yaha tɛɛshɛgɛɛ ki ni. 

Kɛni si fiigefanha ki wege ɲii gori, nimɛ fanhagbaya yi naha dahadoro ni yi baari wu 

ni, fo ma shɛ jo, we Bɛmɛhɛɛ-sɛmɛ we funŋɔ kuluyo nikaajoyo yi wa teŋɛ ge. 

- Li kaa bu bye, ni li bu mɔ, yebyaa taanri, keŋɛfɛyaha wu kadugo na, we 

Bɛmɛhɛɛ-sɛmɛ we na, fanhafɛɛ pu naha teŋɛ, peemu naha yere ni Suumɔkulo 

kyɛ kominii pu, sɛrikilii pu, ni erezhɔɔn pu mara wu ni, keŋɛfɛyaha wu kadugo 

tɛɛ li funŋɔ ni. Pu lɔ wu, pu kajaŋaa ki, ni pu baari pyegaŋaa ki naha zhɛɛ 

kuluyo yi bɛɛri funŋɔ ni. 

- Sariyagbɔ sɛmɛlɛɛ pu, lowa-lɔ-sɛmɛlɛɛ ni keree-ɲahashɔɔnri-sɛmɛlɛɛ lɔ wu 

tɔvuyo na, kɛni si Bɛmɛhɛɛ-sɛmɛ wu funŋɔ nijoyo yi tɔɔyɔ-na-yaha wu fahaga ; 

- Guvɛrinama wu naha fyɛɛlɛɛ bɛɛri kɔn, peemu kaa wa ge, kɛni si fiige 

sariyagbaan li pye, yebyaa 12 wu funŋɔ ni, vote sariya nivɔmɔ lɔ. 

- Vote wu wa byi erezhɔɔn pu ni tɛɛnŋɛɛ funŋɔ ni, we Bɛmɛhɛɛ-sɛmɛ we funŋɔ 

kuluyo nikaajoyo yi kaa na, keŋɛfɛ yaha wu kadugo tɛɛ li funŋɔ ni, bari yi wa jo 

ge, li bu dɔnnɔ, yebyaa 18 funŋɔ ni. 

Kabanugo sɛmɛ 2 : Shazhosigenɛ ni ɲaɲiŋɛ 

1. Keŋɛfɛyaha wu kadugo ɲaɲiŋɛ fyɛɛlɛɛ gɔn wu 

Ma saha ni we Bɛmɛhɛɛ-sɛmɛ we shazhosigenɛ ni ɲaɲiŋɛ-teŋɛ-bɛrɛgi komite cerege 

ki nijoyo ni, Kacɛnɛ ɲaɲiŋɛ-teŋɛ-kuluŋɔ (CTS) ka wa yaha tɔɔyɔ na, gemu wa tɛrɛ 

ɲaɲiŋɛ-teŋɛ-kacɛnɛ kuluŋɔ nizurugo (CTMS) ki kapyeŋɛɛ ki na ge, gemu wa foro 

Wagadugu Bɛmɛhɛɛ-sɛmɛ wu ni, ni la wa fara ki na Alizhe ni, 2014 yee li sɛtanburu 

yeŋɛ cabyaa 16 wu ge. 

a) Guvɛrinama wu, Sipyisheye yi Kashingeye binɛkuluyo yi, ni Pilatifɔrimu wu 

tayeregelɔvɛɛ pu, CTS wu ni, ni bɛrɛgi  ni kasɛɛgɛkuluyo  nizuruyo yi (EMOVs)   

yemu wa mugu ge, ma fara yi  erezhɔɔn pu gbaya na. 

- CTMS gbɔ wu naha daha doro ni baari wu ni, fo ma shɛ nɔ CTS wu tɔɔyɔ-na- 

yaha wu na ; 

- CTS wu wa faanri ni, sɔrɔlashiire ni ɲaɲiŋε-teŋεvεε kuluyo yi mεgε shεεn 6, 

sipyisheye yi kashingeye binεkuluyo yi mεgε shεεn 3, Pilatifɔrimu wu mεgε 

shεεn 3 ni. Wu naha bye ni MINUSMA wu bε mεgε shεεn 2 ni (CTS wu ɲuŋɔfɔɔ 

wu bε nu ma le) ni Susudεgεlεε kuluŋɔ ki funŋɔ shεn wa bεεri ni koŋɔ kashin-

ŋmɔ-kuluyo yemu yi wa kpεεngε ki na ge, yere tayerege lɔvεε pu. 

- CTS wu nibyegee ɲε, bari yi wa jo tahala ge, ma : 

 Marifajaara ti yereŋε wu pεrεgi, kuluyo yi shɔhɔ ni ; 

 Kaɲahashaara pye marifajaara yereŋε tɔkagala keregee ki ɲuŋɔ ni ; 

 Ɲaɲiŋε-teŋε-keregee nisogoŋɔɔ ki yiige ki tεεpyee funŋɔ ni, si da bεrεgi 

ki na ; 

 Kashinŋmɔɔ tεnugo-binε-tεyε yi sha cε, na yi ɲɔ ni yi ɲɔbaara shεε; ni 

  Kashinŋmɔlεε pu kyεlevɔnɔ li suli kacεnε koro na. 

b) Keregee-gbɔnle-yεrεŋε (MOC) ni kibariyashaara ni bεrεgi binεbye kuluŋɔ ki 

tɔɔyɔ-na-yaha wu 

- Cabyaa 60 keŋεfεyaha kadugo Bεmεhεε-sεmε wu na, CTS wu fanha ni, 

Keregee-gbɔnle-yεrεŋε (MOC) ni Kibariyashaara ni bεrεgi binεbye Kuluŋɔ ka 

wa yaha tɔɔyɔ na ; 

- CTS wu naha ba Keregee-gbɔnle-yεrεŋε (MOC) ki kepyegee bahala sεmε wu 

shε, ma fara ki faanrigana li ni ki baari wu na. Ɲahatiimε pu tayereye yi, bεεri 

nule ni bε funŋɔ ni, naha MOC wu sɔrɔlashiire ni ɲaɲiŋε-teŋε-kuluyo yi, ni 

sipyisheye yi kashin-ŋmɔ-kuluyo yi, ni Pilatifɔrimu wu tayereyelɔvεε pu ɲɔ ki 

shε bahala ; 

- Ge yεrεŋε ge baari wu gbɔnle naha ba bye sɔrɔlashilee ni ɲaɲiŋε-teŋε ofisiye 

wa mu, wemu baripyeɲii naha bye sipyisheye yi kashin-ŋmɔ-kuluŋɔ ki 

tayerelɔvɔɔ wu, ni Pilatifɔrimu wu tayeregelɔvɔɔ wu ; 

- MOC naha da baari pye ni koŋɔ kashin-ŋmɔ-kuluyo yi ni, yemu yi wa kpεεngε 

ki na ge : 

- MOC wa yere ni kibariyashaara ni bεrεgi binεbye wu pilanyaala ni wu 

ɲahaconɔ ni, wemu ni Mali sɔrɔlashilee ni ɲaɲiŋε-teŋε-shεεn ni sipyisheye yi 

kashin-ŋmɔ-kuluŋɔ ki ni Pilatifɔrimu wu shεεn wa ge, ni, li bu bε, ni li bi saha ja 

bye, MINUSMA wu ni koŋɔ kashin-ŋmɔ-kuluyo yi ni, yemu yi wa kpεεngε ki na 

ge (koromɔ fεni kibariyashaara ni bεrεgi pyegaŋaa ni wu tεεgεε bahala wu 

MOC wu mu). Kibariyashaara ni bεrεgi kuluŋɔ ki forozhiile li naha bye, li mεε 

mɔ, caŋa 60 wogo ki, keŋεfεyaha wu kadugo Bεmεhεε-sεmε wu na ; 

- MOC wu kapyee la bε ɲε, ma bεrεgi sipyisheye yi kashin-ŋmɔ-kuluŋɔ ki 

kepyegee ki bεεri na, tεnugo nigin binε tεε li bεεri ni ; 

-  Cabyaa 60, keŋεfεyaha wu kadugo, Bεmεhεε-sεmε wu na, CTS wu ni MOC 

wu naha ɲaɲiŋε fyεεlεε tɔɔyɔ-na-yaha pilan shεε Mali Suumɔkulo kyε ki kaa na, 

pilan wemu ni kibariyashaara ni bεrεgi binεbye wu naha tayeregbɔhɔ lɔ tεnugo  

binε wu/binε wu ni yaha wu pyekoro li ɲaɲiŋε da wu ni. Were pilan wu 

kashagaa naha bye, ma ɲaɲiŋεbaara ti ɲahakɔn/ ma lawolo ti ni, tεnugo binε 

wu, lɔ wu ni DDR wu pyekorogoo ki ɲaha na, ki tεε li ni, ni ki kadugo. 

c) Tεnugo binε wu 

- Cabyaa 30, keŋεfεyaha wu kadugo Bεmεhεε-sεmε wu na, CTS wu naha 

kashin-ŋmɔ-kuluyo yi tεnugo binε wu/binε wu ni yaha wu tεyε yi sha jε si sɔɔ yi 

kaa na. MINUSMA wu naha yere tεyε yi yaa ɲɔco, yemu naha xhɔ cabyaa 120 

funŋɔ ni, yi di naha da gaan yi yereŋε xhɔ wu fεni. 

- Cabyaa 30, keŋεfεyaha wu kadugo, Bεmεhεε-sεmε wu na, CTS wu naha 2014 

yee li feviriye yeŋε cabyaa 18 wu wo torogogana li taanna ni tεεfɔnɔ li ni. 

- Cabyaa 30, keŋεfεyaha wu kadugo, Bεmεhεε-sεmε wu na, kashin-ŋmɔ-kuluyo 

yi naha yi kashin-ŋmɔ-yεrεyε mεyεsεmε wu kan CTS wu mu, wa ɲε wemu 

kadugo wε, wa wu kaa di wa cε sariya wu mu, ma saha ni pyegaŋaa ni, geemu 

kaa wa jo pahala 2014 yee li feviriye yeŋε ki cabyaa 18 wu torogogana li ni, 

lemu wa taanna ni tεεfɔnɔ li ni ge. 

II. Kashinŋmɔlɛɛ pu kyɛle wu 

Cabyaa 60 funŋɔ ni, Bɛmɛhɛɛ-sɛmɛ wu keŋɛfɛyaha wu kadugo, kyɛle-kuluŋɔ naha 

deŋɛ. 

-  Kyɛle kuluŋɔ gemu ki naha vaanri ni sɔrɔlashiire ti ni ɲaɲiŋɛ-teŋɛ-kuluyo yi 

keɲahashɔɔnri kuluŋɔ ki ni Pilatifɔrimu wu mɛgɛshεεn ni ge, kee naha da baari 

pyi kaapyeɲɛɛgɛ funŋɔ ni, ni we Bɛmɛhɛɛ-sɛmɛ we keree-pɛrɛgi-komite wu ni ; 

- Peresidan sariya naha kyɛlekuluŋɔ ki faanrigana, ki nibyegee ni ki baari 

pyegana shɛ. Ki wa yaha fiige ki Peresidan wu fanha ki funŋɔ ni, wee wu saha 

kaacɛvɔɔ wa shɔɔnri, wemu wa taan kuluyo yi mu, ni deŋɛ ki peresidaanra ti 

na ; 

- Cabyaa 90 funŋɔ ni keŋɛ yaha wu kadugo na we Bɛmɛhɛɛ-sɛmɛ we na, 

kyɛlekuluŋɔ ki, kaapyeɲɛɛgɛ funŋɔ ni ni RSS wu kaa na Fiige kɔnsɛyi wu ni, 

naha kashinŋmɔɔ pu le wu pyekorogoo ki, le wu ɲuŋɔtɛhɛŋɛɛ ki ni pu le wu 

pyegaŋaa ki shɛ Fiigefanha ki kulufaanriya yi ni ma fara sɔrɔlashiire ti ni 

ɲaɲiŋɛ-teŋɛ-kuluyo yi ni, ni jaalaa pu daanna wu ; 

- Lee pyegana li na, kashin-ŋmɔ-kuluyo  yi naha yi kashiŋmɔɔ mɛyɛsɛmɛ wu, 

peemu pu wa sɔrɔlashiire je wu kaa kileni ge, shɛ, guvɛrinama wu si li mɛgɛ 

fyɛɛlɛɛ kɔn pu je wu kaa na yebyaa 6 funŋɔ ni, keŋɛfɛyaha kadugo na, we 

Bɛmɛhɛɛ-sɛmɛ we na, kyɛ-le-kuluŋɔ ki ni RSS wu kaa na Fiige kɔnsɛyi wu wo 

bɛrɛgi funŋɔ ni ; 

- Kyɛ-le-kuluŋɔ ki, kapyeɲɛɛgɛ funŋɔ ni ni RSS wu kaa na Fiige kɔnsɛyi wu ni 

naha pu funŋɔ wogo shɛɛ jaalaa pu kangaŋaa ki ni kilasi ɲɛri wu ɲuŋɔ ni. 

Kashinkɔɔn kuluyo yi shiin peemu pu bye talɛɛ ni sɔrɔlashiire ni ɲaɲiŋɛ-teŋɛ-

baari wu jaalafɛɛ ge, pere naha dɛrɛ le, li bu jɛrɛ, ni pu jaalalɛ wu ni. Peemu bi 

da pu naha ja lɔ wɛ ni peemu bi jo pee naha je wɛ, pee naha ja da ŋmɔnɔsara 

baari tɛɛ ɲuŋɔtɛhɛnɛ sara, yatangagara sara, kelee keree yereŋεgana latii 

bɛɛri, ma saha ni pu pyegana li ni. 

III. Kashin-ŋmɔ-yɛrɛyɛ yaha wu, tɛnugobinɛ wu, ni kyɛlevɔnɔ li (DDR) 

Cabyaa 60 funŋɔ ni, keŋɛfɛyaha wu kadugo na, Bɛmɛhɛɛ-sɛmɛ wu na, Fiige baari 

kuluŋɔ naha yaha tɔɔyɔ na DDR wu kaa na. 

- Kee DDR wu kaa na Fiige baari kuluŋɔ ki naha da baari pyi sɛɛsɛɛ 

kapyeɲɛɛgɛ funŋɔ ni, ni we Bɛmɛhɛɛ-sɛmɛ we keree-pɛrɛgi-komite wu ni. 

- Peresidan sariya naha ba DDR wu Fiige-baari-kuluŋɔ ki faanrigana, ki 

nibyegee, ki baari pyegana li shɛ Fiige Peresidan wu Fanha ki funŋɔ ni, wee 

wemu naha ba shɛngbɔ kaacɛvɔɔ wa lɔ, bɛɛri wa sɔ wemu kaa taan ge, si wee 

pye ki Peresidan. 

- DDR wu kaa na Fiige baari kuluŋɔ ki naha bye ni Politikishɛngbɔɔ baari 

kuluŋɔ, baaricɛmɛɛ kuluyo ni yemu naha da baari pyi yiyɛ kabaya na, ni 

kapyeɲɛɛgɛ funŋɔ ni, ma fara yi mɛgɛ baari kuluyo na, erezhɔɔn pu funŋɔ ni ; 

- Baaricɛmɛɛ kuluyo yi naha vaanri ni baaricɛmɛ, sɔrɔlashiire ni ɲaɲiŋɛ-teŋɛ-

baari kuluyo yi, sipyisheye-kashin-ŋmɔ-kuluyo yi ni Pilatifɔrimu wu 

tayeregelɔvεε ni, ma fara minisirigbaya yi woo pu ni tɛɛnŋɛɛ ki funŋɔ sipyiire ti 

mɛgɛ shiin na. 

- Cabyaa 120 funŋɔ ni, keŋɛfɛyaha wu kadugo na, we Bɛmɛhɛɛ-sɛmɛ we na, 

DDR wu Fiige-baari-kuluŋɔ ki, kapyeɲɛɛgɛ funŋɔ ni, ni we Bɛmɛhɛɛ-sɛmɛ we 

keree-pɛrɛgi-komite wu ni, naha Fiige DDR porogaramu lɔ, bɛɛri nule wo, 

wemu wa yaa ɲɔ, a bɛɛri di sɔɔ wu kaa taan, na funŋɔ to kabyaa ki zha wu bɛ 

na ge. 

- DDR wu Fiige-baari-kuluŋɔ ki naha baaricɛnɛ dɛgi ta, ma yiri MINUSMA wu ni 

kapyeɲɛɛnɛɛ pu sanmaa mu. 

- DDR wu Fiige-baari-kuluŋɔ ki ni ki mɛgɛ erezhɔɔn funŋɔ kuluyo yi baari-pye-

kabyaa ki naha lɔ guvɛrinama wu mu, kapyeɲɛɛnɛɛ pu wo dɛgi wu funŋɔ ni. 

- DDR wu porogaramu wu naha yaha tɔɔyɔ na, Mali Fiige fanha kuluyo yi bɛɛri 

ni kapyeɲɛɛnɛɛ pu dɛgi funŋɔ ni. 

IV. Sɔrɔlashiire ni ɲaɲiŋɛ-teŋɛ-baaripyevɛɛ pu jaaga maha wu 

Cabyaa 60 funŋɔ ni keŋɛfɛyaha kadugo na we Bɛmɛhɛɛ-sɛmɛ we na, MOC wu, CTS 

wu keŋɛ fɛni, naha Mali Suumɔkulo kyɛ ki sɔrɔlashiire ni ɲaɲiŋɛ-teŋɛ-baari kuluyo yi 

nivaanrivoyɔ yi jaaga maha pilan ni keree-dɛgi-sɛmɛ niyaaviimε kan Bɛmɛhɛɛ-sɛmɛ 

keree-pɛrɛgi-komite wu shazhosigenɛ ni ɲaɲiŋɛ-leŋɛ-baari kuluŋɔ ki mu. 

- Were jaagamaha pilan wu ni were keree-dɛgi-sɛmɛ wu naha zereŋɛ Mali 

Suumɔkulo kyɛ ki ɲaɲiŋɛ-teŋɛ-keree-sogolopilan wu tɔɔyɔ-na-yaha wu ɲuŋɔ ni, 

li wajibi di naha bye yi funŋɔ to mahama pu, ɲaɲiŋɛ-kaagi-korogoo ki, ni 

ɲaɲiŋɛ-sha-yaraya yi na. 

- Kashingeye nivaanrivoyɔ yi bu jaaga maha, yi baari-pye-yɛrɛyɛ yi lɔbonɔ li 

naha bye Mali fiigefanha ki ɲuŋɔ ni. 

- Sɔrɔlashiire ni ɲaɲiŋɛ-teŋɛ-kuluyo nivaanrivoyɔ caagavɔnɔ li naha funŋɔ to 

sipyiire ti na bɛrɛgi wu, ni fiige ki funŋɔ ɲaɲiŋɛ  teŋɛ, fiige ki niginre ti 

shazhosigenɛ, fiige ki tɛhɛŋɛɛ ki ɲahaɲiŋɛ wu ni kapegee todoŋɔdaha maxo 

wu na. 

V. Shazhosigenɛ ni ɲaɲiŋɛdeŋɛ wu cerege ki funŋɔ keree ɲɛri wu 

a. Cabyaa 60 keŋɛfɛyaha wu kadugo na, we Bɛmɛhɛɛ-sɛmɛ we na, Peresidan sariya 

wemu wa fiige kɔnɛyi wu deŋε wu ɲuŋɔ ni, RSS wu kaa na ge, wee fɛfugulo naha bye 

kɛni si la fara kashin-ŋmɔ-kuluyo yi Bɛmεhɛɛ-sɛmɛ wu keŋεfɛyahavεε pu ni tɛɛnŋɛɛ 

shεεn pu mɛgɛ sipyii pu na, bɛ si bye keree niɲarigaa ki ni ki tɔɔyɔ-na-yaha pilan wu 

ɲuŋɔ ni. 

- Cabyaa 90 funŋɔ ni keŋɛfɛyaha kadugo na, we Bɛmɛhɛɛ-sɛmɛ we na, CN-

RSS wu naha shazhosigenɛ ni ɲaɲiŋɛ-teŋɛ-yɛrɛŋɛ ki pɛrɛgi viini kapyeɲɛɛnɛɛ 

pu dɛgi funŋɔ ni, na sipyiire ti bɛ yege wu nu le, kɛni si cerege ki kabaya 

niɲariya yi ta cε. 

- CN-RSS wu naha ba nuru ɲaɲiŋɛ-teŋɛ-cerege baari wu pyevɛɛ nigin nigin wu 

bɛɛri tayerege ni pu nibyegee shɛ, ma saha ni tɛyɛ yi yiyɛ wali wu (kugbɔɔ, 

kayii, sigefunŋɔ,gbezhɛnhɛ kpɛɛngɛ, yapalaya tashirige, wajibi tɛtorogo, ni 

fiiye-shɔhɔ-kpɛɛnyɛ) ni, ni ma saha ni kashagaa ki (sipyiire ti shazhosigenɛ, 

kiiri-kɔn-fanha, kasolenɛ ni kiiri-kɔnmɛhɛɛ ki dorogo wu, koŋɔ kapegee ki ɲuŋɔ 

zhiri wu, kashin-ŋmɔ-keree, tɛgɛkeree binɛ, kaɲahashaara, fiige ɲiŋɛ ki 

shazhosigenɛ, fiige kodɛhɛŋɛɛ garaŋa, kibariyaa zha, ɲaɲiŋɛ-teŋɛ-fanhagbaya 

yi garaŋa ni yi bɛrɛgi, ni yee shi watii bɛ.) 

- CN-RSS wu naha funŋɔ to ni da la leni sɔrɔlashiire ni ɲaɲiŋɛ-teŋɛ-kuluyo yi 

kasεεgε ki ni yi bɛrɛgi wu, ni fiige ki ni tɛyɛ nigin nigin wu bɛɛri ni, si 

gbɔmɔdaha wu lɔzhɛ-ɲaha-na lowaa pu ni tɛgɛ fiige ki na. 

b. Fiige polisi wu deŋɛ wu. 

Yebyaa 12 funŋɔ ni, keŋɛfɛyaha wu kadugo na Bɛmɛhɛɛ-sɛmɛ wu na, lowa naha lɔ 

wemu wu wa koromɔ polisifɔmɔ wu teŋeni, na wu nibyegee shɛɛ ge. Wu naha nuru 

koromɔ polisi wu, ni ɲaɲiŋɛ-teŋɛ-baariɲɔyɔ yi saya shɔhɔ keregee ki, wu faanrigana li, 

ni wu sipyii lɔgana li, wu kalaa wu, ma fara wu wa pɔ fanhagbaha gemu na ge, ni wu 

karaŋagaŋaa, ni wu pɛrɛgigaŋaa ki shɛ bahala. 

c. Tɛɛnŋɛɛ funŋɔ ɲaɲiŋɛ-teŋɛ korolevɛɛ komitee (CCLS) deŋɛ wu. 

- Cabyaa 60 funŋɔ ni keŋɛfɛyaha kadugo na, Bɛmɛhɛɛ-sɛmɛ wu na, Tɛɛnŋɛɛ funŋɔ 

ɲaɲiŋɛ-teŋɛ korolevɛɛ komitee (CCLS) naha viin deŋɛ ni peresidansariya ni, erezhɔɔn 

pu ni, na ta pu teŋɛ kominii pu ni (CCLS nigin erezhɔn wa bɛɛri ni, na wu teŋɛ 

erezhɔn wu kapitali wu ni, ni CCLS nigin komini wa bɛɛri ni)  

- CCLS pu naha tɛɛnnɛ li ɲaɲiŋɛ-teŋɛvɛɛ pu, koromɔ polisifɔmɔ wu mɛgɛ shεεn ni 

sipyiire kuluyo yi kalɛɛ fanha ki, kilɛkorogoo ki tɛɛnnɛ shεεn pu, peemu ni cee ni 

nɔgɔbiire tɔyɔ yi mɛgɛ shεεn  nu wa ge. 



30 
 

CCLS pu naha pu funŋɔ woyo ni kozhɛgɛɛ kan tɛɛnnɛ li keree torogo-fanha ki ni 

ɲaɲiŋɛ-teŋɛvɛɛ pu mu, si pu tayerege lɔ kibarIyafaala li, sipyii pu jole wu, ni sipyii pu 

fungɔyɔ yi lozaanna li ni. 

Li  mɛ jɛrɛ, CCLS pu wa kayoŋɔɔ teŋɛni tɔɲii nigin yeŋɛ ka bɛɛri ni, kεni si ɲaɲiŋɛ 

keree ki pɛrɛgi si tɛtoroyo shɛ. 

Kabanugo sɛmɛ 3 : Lata, sipyiire ni kalɛgɛɛ ɲahashɛɛrɛ keree ni porozhee peemu 

naha dorogo Mali Suumɔkulo kyɛ erezhɔɔn pu ni tɛεgbeere, tɛεyaara ni tɛεtɔɔnnɔ 

funŋɔ ni ge. 

I. Keŋɛfɛyaha wu kadugo fyɛɛlɛɛ pu 

Ma saha ni Bɛmɛhɛɛ-sɛmɛ wu kaɲuŋɔ VI wogo ki funŋɔ nijoyo yi ni, gemu wa 

keŋɛfɛyaha wu kadugo tɛɛ li ɲuŋɔ ni ge, gee kadugo yiri keree ni porozhee kuluyo 

yemu wa shɛ ge, pee wa yaa pu dorogo tɔvuyo na, ni pu wa pɔrɔŋɔ tahala puyɛ na 

sipyii pu ɲɔ wu kaa na ge, peemu na fiige wirigi wu wa dugu Mali wu suumɔkulo kyɛ 

erezhɔɔn pu ni ge. 

1. Bii wu ni kalaa wu 

- Ma 2014-2015 lakɔlilɔɔrɔ ti gbegele Gawo, Tɔnbukutu ni Kidali erezhɔɔn pu 

bɛɛri ni. 

- Ma kalaa wu yahala li ɲahashavɔnɔ pye erezhɔɔn pu lakɔligbaya yi bɛɛri ni. 

- Ma fara lakɔli kantiini pu baari wu, ni lakɔligbaya 314 ni, kabini lakɔli wu tɛlɔɔ li 

ni, ni yadiire, ni li mɛgɛ yɛrɛgbegeye gan ni. 

- Ma la fara lakɔligbaya yi baari wu na, ni : 

 Lakɔligbaya nigagaya yi yaa wu ni ; 

 Lakɔli yɛrɛyε-gan ni (yemu ni xɔhɔrɔ yɛrɛyɛ) ni kalaa-pye-yɛrɛyɛ ni ; ni 

 Gawo, Tɔnbukutu ni Kidali erezhɔɔn kalaatii peemu pu wa yaha kari Mali wu 

erezhɔɔn pu sanmaa ni ge, pee dɛrɛ wu tɔvuyo na, ni pu gileba fyɛɛlɛɛ gɔn ni. 

- Kalaabiire teemu wa DEF wu ta ge, na tee yari na se Tɔnbukutu ni Gawo 

akademii pu ni ; 

- Ma kalaatii pu loo kɔntara na, na porozhee pu yaha tɔɔyɔ na ; 

- Na tεεfunŋɔ kalaa tapyeye (EAT) yereŋi na yɛrɛyɛ leni yi ni ; 

- Kalaabiire teemu wa Baki wu ta ge, na yere ni tee wo mɛgɛga wu, ni ti lɔ wu 

ni, kalaagbagbɔyɔ yi ni ; 

- Ma teenŋɛɛ funŋɔ shεεn pu jo le, na pu pye na kalaabiire lakɔli dɛrɛba wu, ni ti 

gori wu todoomɔ, li mɛgɛ na, fucɛɛgɛɛ geemu ki wa kashin ki tɛnɔyɔ yi ni ge ; 

- Ma faa ni yatɔpɔrɔnɔ kalaagbaya yereŋɛ Kidali ni Tɔnbukutu ni, na yɛrɛyɛ le yi 

ni ; 

- Gawo baarikalaa tapyege, gemu wa yereŋɛ faa wu ɲahada wu kaa na Saxhɛli 

wu ni ge, ma kere yaa. 

2. Sicuumɔ pu 

- Ma la fara sicuumɔ baaritɛyɛ yi (CSCOM, CSRef ni erezhɔɔn jɔgɔtɔrɔgbaya) 

baaripyegana li ni, ni : 

 Baari-pye-yɛrɛyɛ/yɛrɛleye ni wɛrɛ gan, kɛni si wɛrɛ tuuyo niɲɛhɛyɛ ta binɛ ma 

saha ni jɔgɔtɔrɔgbaha ki ɲuŋɔtɛhɛnɛ li ni, 

 Gawo (3), Tɔnbukutu (3) ni Kidali (5) sicuumɔ baari tɛpyeye yemu yi wa kaagi 

ge, yee wo yaa wu, ni yɛrɛyɛ le wu yi funŋɔ ni. 

- Ma sicuumɔ baaripyee nigbeemɛɛ pu dɛrɛ wu gbegele ni pu gileba fyɛɛlɛɛ gɔn 

ni (li mɛgɛ kabyaa, tɛɛnŋɛɛ dɛgi…) ni ɲaɲiŋɛ-da-woo ni. 

- Ma sicuumɔ baaripyee lɔ kɔntara na, na pu yaha sicuumɔ baari ɲɔyɔ yi kyɛ na, 

kɛni si la fara wɛbyeere baari wu ɲɔ na, si la le ti tavɛɛ pu ɲɛhɛ wu ni, ma 

porozhee pu yaha tɔɔyɔ ni. 

- Ma wɛbyeere caŋaɲii gbegele na baaricɛnɛ banaya (zɔyama, ɲiibana, wopire 

bana) wɛrɛ pye erezhɔɔn jɔgɔtɔrɔgbaya yi, fiige jɔgɔtɔrɔgbagbɔyɔ yi 

baaricɛmɛɛ pu mu ; 

- Ma la fara sipyii pu wɛbyeere da wu na, kabyaa ki kabaŋa na, ni wɛrɛ pɛrɛmɛ 

pu lɔ wu, ni labaafɛɛ ni sipyiikɔridɛrɛyɛ yi fiige ni ; 

- Ma la fara zɔliyiri fyɛɛlɛɛ pu na, ni banaɲuŋɔzhiri wu, ni wu wɛbyeere na,  

wɛbyeekuluɲaraya mu ; 

- Ma banafɛ wolo, banafɛɛ ɲarigan ni pu nuru ɲarigan ni nɔgɔbiire lɔyɛrɛŋɛ yaha 

tɔɔyɔ na, teemu wa ni yadiye funmɔ banakuuyo ni ge ; 

- Ma yere ni kafɛɛgɛ banaya yi bɛrɛgi wu ni erezhɔɔn taanri wu ni, na tuntun 

fyɛɛlɛɛ yaha tɔɔyɔ na ; 

- Ma sipyii daraŋa ni pu dɛgi jɔgɔtɔrɔgbaya taanri yereŋɛ wu ni yi funŋɔ 

yɛrɛleere baari wu ɲɔcoo Kidali, Gawo ni Tɔnbukutu ni. 

3. Lɔhɔ baariɲɔ ki 

- Lɔhɔ tɛtaya yi yaavɔnɔ li (pɔnpe keeye yi, yatɔɔyɔ-gba-keeye) ; 

- Pɔnpe keeŋɛ yaa Kidali ni ; 

- Pɔnpe keeŋɛ yaa Gawo ni ; 

- Sitɛrini keeŋɛ yaa Tɔnbukutu ni. 

4. Tɛgɛ ki latakorogoo ki ɲuŋɔyirigi wu 

Ma dɛgi pye faa yataa li ni yatɔpɔrɔnɔ li ɲuŋɔyirige wu na, ni : 

- Gbɔnhɔɔ ki ni tɛɛnnɛ shεεn pu faa kapyeŋɛɛ ɲuŋɔyirigi wu ni ; 

- Faa yaleye lɔɔlɔ wu ni ; 

- Yatɔɔyɔ zu ni yi wɛbyeere kanpaɲii gbegele ni ; 

- Kɛrɛyaaya yi lokile mazhiin pu yaa wu ni ; 

- Kabyaa-ta-kapyeŋεε yaha wu tɔɔyɔ na cee pu ni nɔgɔbiire ti mu faa wu, 

yatɔpɔrɔnɔ li, jagimafila wu, lokɔɔnɔ li ni ɲiikacεŋεε ki kabaya na. 

Tɔɔyɔ-na-yaha wu pyegaŋaa ki : 

- Guvεrinama wu wa wu ɲɔmεε kan ni ɲuɲu keree ni porozhee kaa nijomɔɔ pu 

torogo fige funŋɔ ni, ni dεεnjo koro na, ni wu kapyeɲεεnεε ni, peemu tɔrɔ wa 

Alizhe kayoŋɔɔ ki ni, ni li ɲuŋɔ tεεnŋεε funŋɔ shεεn nule ni ; 

- Guvεrinama wu wa ɲɔmεε kan, ni kabyaa ki ni sipyii pu sha binε, peemu wa 

gee keree gee ni pee porozhee pee tɔɔyɔ-na-yaha wu woo na, ali li bε wu keŋε 

yiige kacεnε ni kabilenε kapyeɲiinεε wo kabyikangaa fεni ; 

- Keree-pεrεgi-komite wu baari-kuluŋɔ cerege « Sipyiire ni lata ni kalεgεε 

ɲahashεεrε keree » naha yere ni gee keree gee ni  pee porozhee pee tεεgεε 

tεεgεε bεrεgi wu, ni daanna wu ni. Kabaya-shuun-taanna-baari kuluŋɔ ki naha 

vaanri ni kuluyo yi ni susudεgεlε kuluŋɔ ki mεgε shεεn ni, ma yaa ni kabaŋa ka 

bεεri mεgε shεn nigin ni. Ki naha ja nɔ sipya wa bεεri na, wemu wo nijoyo naha 

ja ki tεgi ki baari wu na ge. Ki naha da binεŋεε ki pye tεε bεεri, lee kaa bu bye, 

susudεgεlε-kuluŋɔ ki woo li kaagile na ; 

- Li wa zhaa koŋɔ shεεn pu mu, pu pu tayerege lɔ saanma na we kabanugo 

sεmε we funŋɔ keree ni porozhee nikaajoo pu tɔɔyɔ-na-yaha wu ni ; 

- Guvεrinama wu wa wu ɲɔmεε kan, li mεgε gεsεεgε-yaha-koro na, na yere ni 

senεbaa sipyii pu, ma naha jo nɔgɔbiire gbɔnhɔɔfεε, shirimεε, nɔgɔbiire  

nicurocuroyo, naxhugocεε, cεε gbɔnhɔɔfεε, nɔgɔbibiibaalaa, tafεε ni sisaarafεε 

shazhosigenε, pu yaa wu ni pu ɲahashεεrε ti ni ; 

- Gee keree gee ni pee porozhee pee tɔɔyɔ-na-yaha wu naha bye, fo ni shε nɔ li 

tεhεnε na, pyegana na, lemu naha sεεsεε korogoo le sipya tɔvuyo maxo-yaa-

kapyeŋεε ni tεεtɔɔnnɔ funŋɔ kashagaa ki ɲaha da wu na ge ; 

- Kuluyo yi bεεri naha yiyε coo kaa la bεεri bye taan, lemu naha gee keree gee 

ni pee porozhee pee tɔɔyɔ-na-yaha wu wirige, kelee ma wu pɔ ge ; 

- Kuluyo yi wa yi ɲɔmεε kan, ni koro kan, si da bεrεgi fanha ki baaripyee na, 

peemu ɲε keree nikaajogoo ki yaavεε ni sipyige-yaa-baari pyevεε pu ge ; 

II. Tεεyaara ni tεεtɔɔnnɔ funŋɔ fyεεlεkɔnmɔɔ pu 

Li mεgε ɲahashεεrε keree pyegana li kpεεngε na, lemu kaa wa jo Bεmεhεε-sεmε 

wu kaɲuŋɔ IV wogo ki ni, ma saha ni Suumɔkulo kyε erezhɔɔn pu sipyiire ni lata ni 

kacεŋεε ɲahashεεrε ti ni, li mεgε yee niɲεhεŋεε funŋɔ pilaan naha yaha tɔɔyɔ na 

Mali Suumɔkulo kyε erezhɔɔn pu ɲahashεεrε tεgε ki mεgε na, si bye ni, bari yi wa 

tahala yiyε na ge, gee keree gee ni pee porozhee pee yiige ni pu koro fεni : 

Ɲafunŋɔ baari wu ɲahashεεrε ti, yadiire-ta-ɲaɲiŋε ki ni mahama pu mεgε na, gee 

keree jεri we naha bye : 

- Faapyee pu dεgi wu nuguzhi, tubabuloo yafɔɔnrɔ ni faa yaleye yatii bε na ; 

- Kacεnε baariɲɔyɔ yi dεgi wu yanuguyo ni yatɔɔyɔ shi tavɔnɔ li kaa na ; 

- Lavara wu yatɔɔyɔ sicuumɔ pu na, erezhɔɔn ni tεεnŋεε ki funŋɔ yatɔɔyɔ 

wεrε tapyeye yi yaaɲɔ wu na ; 

- Lavara wu wεbyeere da wu na, Suumɔkulo kyε erezhɔɔn pu mu ; 

- Yεrεyε, yapalaya ni baari-pye-yεrεyε gan, baaricεnε baariɲɔyɔ yi mu, ni dεgi 

bye wu, baaricεmεε pu dεrεba wu na ; 

- Fyaa-mara-caya loseegee ni fawigee-funŋɔ fyaleere keree bye ni ki lɔzhε 

wu ɲaha na ; 

- Yadiire lɔɔlɔ senεbaa sipyii na, peemu wa yadiire ɲaɲiŋε dabaara funŋɔ ni 

ge ; 

- Lavara wu fiige ki yadiire-ɲaɲiŋε-teŋε-yεrεŋε ki kajana na ; 

- Ma fanha le wεrizɔmipyee pu ni, kεni si ja dodoŋɔ taha keree gaagi wu ni 

yadiye tɔvuyo da keree ki na ; 

- Lavara wu fiige yadiire ɲaɲiŋε ɲaha-takɔɔnrɔ yabinεyε yi ni kominii pu 

simabankii pu na ; 

- Na yadiire yaara yari sεnεbaafεε pu  kyε na ; 

- Lavara wu yapεrεnε li vahaga wu ni fɔmɔ-tεyε-shεεn pu ni yagbɔtavεε tεyε 

woo pu shɔhɔ ni, sima wu kabaŋa na ; 

- Tεεnnε li yatɔɔyɔ yi mara wu ni yi bεrε wu zuli wu ; 

- Cεncεn dεεn wu sige Nizhεεri gba ki, ki gbageye yi, cagbɔyɔ yi, fawegee ni 

yadiire-ta-kooyo yi ni ; 

- Logoloyo ɲɔyɔ yi sige-tinɔrɔnɔ ni kazhiiye tεyε tinɔrɔnɔ, kεni si na-kazhiiye 

ni maxo-ɲɔ-tiye ta ; 

- Sige yatɔɔyɔ ni yi tasinεyε yi shazhosigenε bye wu, kεni si mahama wee wu 

lɔzhε ɲaha na ; 

- Kabeeŋε gbo wu ; 

- Dεgi wu kaɲahashaara ti koro na, faa ni yatɔpɔrɔnɔ kabaŋa na ; 

Tεεnnε li latakorogoo ki ɲuŋɔ yirige wu mεgε na, gee keree tihε we naha bye : 

- Nɔgɔbiire ti ni cee pu kyεlevɔnɔ latakorogoo ki ni, ni pu binε wu mayεkεεrε 

foroba kapyegee funŋɔ ni ; 

- Kudɔɔn-yiige-kapyegee tɔɔyɔ-na-yaha wu nɔgɔbiire ni cee kεεrε ni, peemu 

wa binε sipyiire ni wɔbye latakoro baari kuluyo-tɔyɔ kelee lasha-baari-

kuluyo, koperatifuu) ni ge ; 



36 
 

- Dεgibye baariɲɔyɔ pubigee mugu na, tεεnnε li funŋɔ ni, kεni si nuru fanha le 

li latakorogoo ki ni, si la fara baaritaara ti na ; 

- Lavara wu nɔgɔbiire ti ni cee pu kajaŋaa ki na, ma saha ni tεεnŋεε ki 

latakorogoo funŋɔ kayaaŋaa ki ni pu tεyerege-lɔ wu ni ; 

- Zuli bye koperetifuu ni baariɲɔyɔ mu, yemu naha ja baari kan ge, 

kabyikaanra ni kabyikanbaara dεgi, wemu wa yaa ni yi maxoyaala ni ge ; 

- Kalaa wu dεgi wu garaŋa wu na, wemu ɲaha wa fiin tii puyε-kyε-bariɲɔyɔ 

muguvεε pu ni kudɔɔn-wolo-baari tɔɔyɔ-na-yahavεε na ge ; 

- Kacεŋεε pyevεε kayegee yereŋε wu, Mali wu Suumɔkulo kyε erezhɔɔn pu 

ni ; 

- Kabyaa ni baari-pye-yεrεyε da wu ; 

- Zhɔ-ni-bεrε kpεεnyε ni fuwarii mugu koromɔ fiiye yi yiyε-ni-gbɔnle wu 

ɲahateŋεmε ni ; 

- Baariɲɔyɔ mugulu-zuli-porogaramu tɔɔyɔ-na-yaha nɔgɔbiire dipulɔmu fεε ni 

cee pu kεεrε ni, ni kalaa ni kyεle porogaramuu tɔɔyɔ-na-yaha wu kalaabiire 

wolowaara ti ni nɔgɔbiire kalaa jebaara ti kεεrε ni ; 

- Lavara wu kacεŋεε-baari-pyevεε pu ni kacεŋεε-pye-baariɲɔyɔ yi yayaala-

senε wu ni gεnhεgε-senε wu na, baari kalaa wu koro na ; 

- Kudɔɔn-wolo-baarikorogoo mugu ; 

- Yaleere da wu ni yataya yi pεrεkorogoo mugu ; 

- Latakorogoo tɔɔyɔ-na-yaha wu, geemu wa sogi kalεgεε ki na, ma naha jo 

kalεgεε-shacε-turisimu wu, kalεε keregee ni kalεε yaraya yi ; 

- Kabyaa baariɲɔyɔ pubiigee ki lɔzhε-ɲaha-na wu ; 

- Yaara-wolo-izinii mugu (kaɲahashaara, zha ni wolo) Suumɔkulo kyε 

erezhɔɔn pu ni ; 

Lemu ɲε lata gbɔnle tεyereye mεgε na ge, gee keree tyεhε we naha bye : 

- Korogoo yaa wu : 

 Ma Kidali, Gawo ni Tɔnbukutu lɔ shiri saxhara pariɲεri-koro li na ; 

 Gawo-Burεmu-Tawusa ; 

 Burεmu-Kidali ; 

 Kidali-Timiyawiini (Alizheri kodεhεnε li) ; 

 Anefisi-Tesaliti-Boriji Baji Mɔkitaari ; 

 Kidali-Menaka ; 

 Ansɔngo-Menaka-Anderabukaani-Nizhεεri kodεhεnε li ; 

 Gomakura-Tɔnbukutu ; 

 Duwanza-Gawo (yaavɔnɔ) ; 

 Gosi-Guruma Arawurusi ; 

 Kobire Bore- Koriyanze-Aka ; 

 Kobire Muniya- Jafarabe-Ja-Tenεnku-Yuwaru; 

 Kobire Ansɔngo-Tesiti- Burikina Faso kodεhεnε li; 

 Leere-Fasata; 

- Fugba shazhiyε tatoyo yaa Kidali, Tesaliti, Tawudeni, Menaka, Gawo 

(yaavɔnɔ) ni Gundamu ni; 

- Caŋakuran ni Diyezεli kurangbaya yaaTɔnbukutu, Gundamu, Dire, Ɲafunke, 

Gawo, Menaka, Kidali, Tesaliti, Guruma Arawurusi, Ansɔngo, Tinesako, 

Burεmu, Duwanza, Tεnεnku, Yuwaru ni Leere tεyε yi ni; 

- Ma Suumɔkulo kyε erezhɔɔn taanri wu sogi koromɔ lata-gbɔnle porozhe 

saxhara pariɲεri gaazikoro li na; 

- Batoo tayereye yaa Banba, Dire ni Yuwaru gbaɲɔyɔ yi na.  

Lemu ɲε sipyiire caŋa bεεri maxo yaala da wu ge, gee keree tyεhε we naha bye: 

- Dahadoro wu ni sicuumɔ baari tεpyege nigagaya yi yaavɔnɔ li ni, ni tεεnnε-

mεgε sicuumɔ baari tεpyeye nivoyɔ yereŋε wu ni yi funŋɔ yεrεleere ni; 

- Erezhɔɔn jɔgɔtɔrɔgbaha yereŋε wu Kidali ni Menaka ni; 

- Lavara wu Suumɔkulo kyε kalaabilεyε yi da wu na kaapyeɲεεnεε pu burusi 

porogaramu wu ni; 

- Lavara wu wεbyeere da wu na sige funŋɔ yatɔnahamaa pu mu ni baarikorogoo 

niɲεhεŋεε-cε-kuluyo jaaga ni bana ɲakɔɔnrɔ ni wεbyeere kaa na; 

- Ɲakɔɔnrɔ keree pyegana li ni bana ninijεlεyε yi wεbyeere yaha-tɔɔyɔ- na wu 

sicuumɔ koromɔ pu ni tεεnŋεε ki funŋɔ ni; 

- Lakɔli gbavoyɔ yereŋεn ma saha ni lakɔligbaya yi teŋεgana li ni Tɔnbukutu, 

Gawo ni Kidali ni; 

- Lakɔli tεpyeye funŋɔ yadiye zhɔhɔ wu zuli wu; 

- Kalaatii gan lakɔligbaya yi mu, peemu pu wa kalaasaanma na, na bɔ ge; 

- Kalaayεrεyε ni livuruloo gan kalaabiire ti mu, kalaa sεmεlεε gan kalaatii pu mu; 

- Jole kanpaaɲigbɔ yaha-tɔɔyɔ-na wu, kεni si nɔgɔbiire ti, li mεgε na, fucεεgεε 

yahagori-lakɔli-wu-na  wu suli; 

- Inivεrisite kalaakorogoo mugu Suumɔkulo kyε erezhɔɔn taanri wu funŋɔ ni 

kalaa tεpyeye mugu, ma saha ni erezhɔn wa bεεri yahala ni; 

- Fugba kalaa wu jaaga tɔɔyɔ wεrεŋε wu ni fugba kalaa tεpyeye mugu ni, 

Suumɔkulo kyε erezhɔɔn pu ni; 

- Baari-kalaa-tεyε yi yaavɔnɔ li, ni baari ɲuŋɔfεεrε gbaya yi jaaga wu Kidali, 

Gawo ni Tɔnbukutu erezhɔɔn pu funŋɔ ni; 

- Foroba lisetεkiniki nigin nigin mugu erezhɔn wa bεεri ni; 

- Baari kalaa tεpyege mugu sεrikili wa bεεri funŋɔ ni Suumɔkulo kyε erezhɔɔn pu 

ni; 

- Loceŋε gangbeeri wu senεbaa sipyii pu mu; 

- Lavara wu  Gawo kanha ki lɔhɔ tεtaya yaa wu na; 

- Lavara wu Tɔnbukutu kanha ki lɔhɔ tεtaya yaa wu na; 

- In Eseri-In Tebizazi-Kidali Akediki yaa wu; 

Kalεgεε ki kabaŋa na, gee keree tyεhε we naha bye: 

- Erezhɔɔn ni erezhɔɔn cereye kulεgεε ɲuŋɔfεεrε baariɲɔyɔ yi yaavɔnɔ li, ni yi 

zuli wu ma fara Tɔnbukutu, Gawo ni Esuki kalεgεε baari ɲahashɔɔnri kuluyo yi 

na; 

- Ma kozhεgεε niɲεhεŋεε kuluŋɔ kaɲahashaara yaha tɔɔyɔ na kalεgεε keree ki, 

kalεgεε yaraya fεεrε ti, ni kalεgεε ki la-sha-korogoo ki ɲuŋɔ ni; 

- Lavara wu kalεgεε tuuyo niɲεhεyε shɔhɔ joɲεεgε na, ni kalεgεε koro binεgεε ki 

yahavɔnɔ ni tɔɔyɔ na Suumɔkulo kyε erezhɔɔn pu ni kalεgεε ki mεgε binεgεε 

caŋaɲii, cewuu funŋɔ binεgεε, kacεŋεε ni kalεgεε biyenalii ni fεsitivalii koro na. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


